
SAZETAK

Knjiga Sedam mostova Banjaluke predstavlja interdisciplinarno
istrazivanje o reprezentativnim sakralnim objektima razlicitih
vjerskih zajednica u Banjoj Luci - simboli¢nih ,duhovnih mostova“
koji su oblikovali identitet grada kroz istoriju. Analizirani su glavni
objekti sedam vjerskih denominacija: dZzamija Ferhadija islamske
vjerske zajednice, Katedrala Sv. Bonaventure rimotakolicke crkve,
Saborni Hram Hrista Spasitelja Srpske pravoslavne crkve, Hram
Hrista Carja ukrajinske grkokatolicke crkve, njemacka evangeli-
sticka-protestantska crkva, adventisticka crkva, te sinagoge, kao
izrazi duhovnosti i markeri razvoja grada u razlicitim epohama.

Kroz temeljnu analizu istorijskog konteksta, gradnje i arhitekton-
skih karakteristika, ali i procesa razaranja i obnove, knjiga istra-
Zuje kako su ovi objekti postali prostori kolektivnog pamcenja,
religijskog izraza i druStveno-politickog simbolizma. Poseban
akcenat stavljen je na dinamiku izmedu vjerskih zajednica i vla-
sti — osmanskih, austrougarskih, jugoslovenskih, socijalistickih i
savremenih - te na arhitektonske adaptacije koje svjedoce o kon-
tinuitetu i diskontinuitetu nasljeda.

Knjiga ukazuje na to da uklanjanje, oStecivanje ili prenamjena ovih
objekata, bilo tokom ratova, politickih prevrata ili prirodnih kata-
strofa, nikada nije bilo u potpunosti neutralno, vec je predstav-
ljalo pokusaj brisanja identiteta konkretne zajednice. Analogno
tome, obnova nije samo tehnicki ¢in, vec snazan simbolicki proces
reafirmacije zajednickog identiteta, duhovne otpornosti i nade za
mirnijim i stabilnijim odnosima medu zajednicama.

IstraZivanje predstavljeno u ovoj knjizi doprinosi razumijeva-
nju Banje Luke ne samo kao grada raznolikih arhitektonskih sti-
lova, vec i kao slozZene, viSekonfesionalne urbane cjeline u kojoj
su sakralni objekti postali nosioci istorijskih sjecanja, ali i aktivni
graditelji savremenog dijaloga i medusobnog postovanja.

Klju€ne rijeCi: Banja Luka, sakralna arhitektura, duhovni mostovi,
multikonfesionalnost, obnova, identitet, kultura pamcenja

SEDAM MOSTOVA BANJALUKE




Motiv za istrazivanjem arhitekture razlicitih vjerskih zajednica u
Banjoj Luci je viSeslojan. Sa naucne strane, cilj je da se istraze i
analiziraju istorijski uslovi, drustvene okolnosti i razvoj najvazni-
jih sakralnih objekata u Banjaluci - predstavnika sedam razlicitih
vjerskih zajednica, te da se kontekstualizuju u jednu cjelinu. Ideja
knjige je da se uz istorijsku pozadinu pokazu i analiziraju arhitek-
tonske karakteristike tih objekata, Cije ih posebnosti izdvajaju u
arhitektonskom pejzazu grada danas. Pored toga, knjiga se bavi
istrazivanjem okolnosti njihovog rusenja i kasnije obnove u savre-
menom religijskom i drustvenom kontekstu.

Iz licnog ugla istrazivaca, motiv bavljenja ovim istrazivanjem
je Zelja da se pokaze istorijska multikulturalnost i disperznost
duhovne i vjerske pripadnosti stanovnika Banjaluke kroz vijekove,
koja je kao takva oblikovala grad kakvim jeste danas. Cinjenica je
da se u Siroj slici, od gradnje najstarijeg do izgradnje najrecenti-
jeg objekta prikazanog u knjizi, u Banjoj Luci smijenilo Sest drus-
tveno-politickih sistema, te da su upravo prikazani vjerski objekti
vjerno, ponekad i nazalost, reflektovali te smjene. Svjedoci smo
da se duhovne vrijednosti, pripadnosti pojedinim vjerskim zajed-
nicama i odnos prema drugima, decenijama unazad interpreti-
raju na pogresne nacine, nerijetko vodeci u sukobe ili zahladenje
meduljudskih odnosa iz potpuno neopravdanih i anticivilizacijskih
osnova.

Upravo iz tog razloga, istrazivanje, predstavljeno kroz knjigu
Sedam mostova Banjaluke, treba da objektivno i nepristrasno pri-
kaze vrijednosti koje Banja Luka ima u tom kontekstu i da nas sve
podsjeti na mostove koji su spajali gradane kroz vijekove, preva-
zilazeci tako barijere koje su se pojavljivale kroz vrijeme, uzroko-
vane razli¢itim faktorima.

lako grad Banjaluka u ranijim istorijskim periodima nije imao
presudnu ulogu u politickom, religijskom i drustvenom pejzazu
zemlje kojoj je pripadao, od formiranja naselja izmedu usca rjecica
Crkvene i Suturlije u Vrbas, grad je predstavljao stjeciSte, prije
nego raskrsnicu, naroda razlicitih religijskih i nacionalnih pri-
padnosti, Sto je bilo praceno i bogatom arhitektonskom aktivno-
Scu. Obrisi grada duz rimskog Puta soli su bili temelji na kojima se

nastavilo razvijati i naselje kasnije nazvano Banja Luka. Danasnji
urbani pejzaz grada pocinje da se oblikuje potkraj srednjeg vijeka,
dolaskom Osmanlija 1529. godine. U osmanskom periodu prvobitni
razvoj bio je koncentrisan na juzno locirano naselje Gornji Seher,
u gornjem toku rijeke Vrbas, da bi se ubrzo preselio sjevernije, u
Donji Seher, u blizini srednjovjekovne tvrdave Kastel.

1 | Banja Luka, pejzaz grada prije 1873. 2 | Istorijski izgled nekadasnje 3o f o & . :
(“Studien liber Bosnien und Herzegowina Herrengasse, danas ulice Veselina Pg!?lé}] D(.)nj.eg Sghgra, gvana? dgelzmt_cen}raslnlfglgrggsﬁoiJeng.ra’
sterben, mit Besonderer Beriicksichtigung des Maslese prema sjeveru (ONB, http:// obiljezen je izgradnjom dzamije Frernat-pase Sokolovica, tadasnjeg

Eisenbahnbaues in diesem Lande.” 60/3) istaknutog bosanskog sandzak-bega. Ova dzamija se smatra jed-

R - ( nim od najznacajnijih islamskih sakralnih objekata u Bosni i Her-
cegovini. Njeno rusenje tokom gradanskog rata izazvalo je duboke
promjene u druStvenoj stvarnosti zemlje.

Nakon osmanskog perioda, austrougarske vlasti (1878-1918)
pomjeraju teziSte urbanog razvoja dalje na sjever, ali ostaju u
okrilju trase antickog rimskog Puta soli, tada vec poznatog kao
Carski put - Kaiserstrafe. U srediStu ovog razvoja nalazile su se
dvije kljucne institucije - vojna i crkvena vlast, olicene u objek-
tima austrougarske vojske i rimokatolicke crkve. (Malinovi¢, 2023,
229-230; Malinovic et al, 2024). SjediSte biskupije bilo je markirano
dominantnom katedralom (1887) koja je ostala netaknuta sve do
zemljotresa 1969. godine, kada je srusena i kasnije zamijenjena
savremenom gradevinom.

Uspostavljanjem okupacionih vlasti, sa novom administracijom i
kroz talase planskog doseljevanja, gradani brojnih nacionalnosti
su se naselili u Banju Luku. Njihov vjerski Zivot se odvijao u hramo-
vima, a u samom gradu su bili sagradeni njemacka evangelisticka
crkva i zupni dom (1895), te grkokatoli¢ka ukrajinska crkva (1932)
koja je sruSena i zamijenjena novom (1999).

Nakon Prvog svjetskog rata, osnivanjem Kraljevine Srba, Hrvata
i Slovenaca, Bosna i Hercegovina je po prvi put nakon vise od
450 godina dozivjela odredeni stepen nezavisnosti. U to vrijeme,
srpsko pravoslavno stanovniStvo u Banjoj Luci inicira izgradnju

3 | Savremeni izgled centralnog gradskog 4 | Savremeniizgled dijela gradskog b kve koia bi d liala vi Ki'i . Ini
jezgra razvijenog oko sabornog hrama za centra razvijenog nakon zemljotresa saborne crkve OJa_ _' pre. stavijala VJers.' ! naC'onav ni centar §rp-
vrijeme Kraljevine SHS (Milan Baji¢, 2021) 1969. godine (Milan Baji¢, 2022) skog naroda u Banjoj Luci. Monumentalni objekat, cesto tumacen

kao posljednji i najzapadniji primjer srpsko-vizantijske sakralne
arhitekture u Kraljevini, dovrsen je 1939. godine, da bi vec 1941. bio
bombardovan i srusen. Njegova obnova zapocela je 1990-ih.

Adventisti su u Bosni i Hercegovini prisutni od pocetka 20. vijeka,
medutim crkvu u Banjoj Luci sagradili su tek u periodu 1951-1953.
godine, a ista je prosirena 80-ih godina proslog vijeka. Objekat
adventisticke crkve jedan je od najmanje poznatih sakralnih obje-
kata u gradu.

10 uvoD SEDAM MOSTOVA BANJALUKE | 11



12

0d svih sakralnih objekata koji su gradeni u Banjoj Luci tokom
vijekova, samo sinagoge nisu dozivjele svoju renesansu. Sve sina-
goge su uklonjene ili izgubile funkciju s pocetkom Drugog svjet-
skog rata, a jedina sinagoga koja danas postoji u gradu nalazi se u
savremenom kulturnom centru izgradenom 2009. godine.

METODOLOGIJA | ISTRAZIVACKI RAD

Metodoloski okvir rada zasniva se na kombinaciji istorijsko-arhiv-
skog, tipoloSko-stilskog i interpretativnog pristupa, s ciljem sis-
tematskog proucavanja arhitektonske istorije reprezentativnih
sakralnih objekata u Banjaluci. IstraZivanje je usmjereno na tri
medusobno povezana nivoa: genezu i razvoj objekata u vremenu,
procese razaranja, rusenja i obnove u savremenom kontekstu, te
danasnju upotrebu, recepciju i simbolicku ulogu ovih prostora u
urbanom i drustvenom establiSmentu.

5 | Savremeni izgled pejzaZza centralnog gradskog jezgra (Milan Bajic, 2022)

Osnovu istrazivanja cini analiza primarnih izvora, prven-
stveno arhivske grade: istorijskih zapisa, projektne doku-
mentacije, arhitektonskih nacrta, fotografija, kartografskih
prikaza, kao i sluzbenih akata koji se odnose na izgradnju, oSte-
cenja, rusenje i obnovu sakralnih zdanja. Arhivski izvori kori-
Sceni su radi rekonstrukcije hronologije, identifikacije autora/
projektanata (gdje je moguce), pracenja transformacija u pro-
storu i programu, te sagledavanja drustveno-politickog i kultur-
nog konteksta koji je uticao na nastanak i promjene objekata.
Grada je prikupljana u lokalnim i regionalnim arhivima, muzej-
skim i institucionalnim fondovima, kao i u privatnim zbirkama.
Paralelno s arhivskim istrazivanjem sprovedena je analiza

uvoD

sekundarne literature: radova o istoriji grada, istoriji umjetnosti
i arhitekture, konfesionalnim i kulturnim politikama, kao i studija
koje se bave memorijalizacijom, obnovom i upravljanjem naslje-
dem. Literatura je korisScena u funkciji teorijskog i komparativnog
okvira, ali i radi identifikovanja praznina u dosadasnjim istraziva-
njima. Uocene manjkavosti dostupne literature ogledaju se u fra-
gmentarnosti i parcijalnosti pristupa — vecina radova fokusirana
je na pojedinacne konfesije ili izdvojene objekte, bez cjelovitog
sagledavanja sakralnog pejzaza grada kao medusobno povezanog
sistema.

Terensko istrazivanje obuhvatilo je obilazak svih analiziranih obje-
kata i neposrednu arhitektonsku dokumentaciju njihovog posto-
jeCeg stanja. Dokumentovanje je ukljucilo opis i evidentiranje
prostorne organizacije, volumetrije, materijalizacije, konstrukcije,
detalja i nacina pozicioniranja u urbanom tkivu. Terenski podaci
korisceni su za provjeru i dopunu nalaza iz arhiva i literature, kao
i za razumijevanje savremene funkcije objekata i njihove uloge u
vjerskom i zajednickom Zivotu.

Analiticki dio rada zasniva se na tipoloSko-stilskom i komparativ-
nom postupku. Posebna paznja posvecena je poredenju original-
nih rjeSenja, baziranih na osnovu sacuvanih projekata i istorijskih
snimaka, i izvedenih rekonstrukcija i obnova, uz ocjenu stepena
vjernosti izvornim rjeSenjima, identifikaciju modernih adaptacija i
objasnjenja razloga za promjene.

U konacnici, sprovedena je kriticko-interpretativna sinteza poda-
taka iz arhivskih izvora, literature i terenskih zapazanja. U okviru
sinteze preispitani su postojeci narativi o istorijskom znacaju
objekata i analizirano je kako rusenje i obnova reflektuju Sire drus-
tveno-politicke dinamike, posebno u kontekstu kulture pamcenja,
javne reprezentacije identiteta i upravljanja kulturnim nasljedem.
Ovakav pristup omogucava da se sakralni objekti sagledaju isto-
vremeno kao arhitektonska djela, urbani markeri i aktivni simbo-
licki resursi savremenog grada.

SEDAM MOSTOVA BANJALUKE

FERHAT-PASINA
DZAMIJA - FERHADIJA

Ulica Kralja Petra | Karadordevica 46

DZzamija Ferhadija se nalazi u nekadasnjem Donjem Seheru, istorij-
skom centru novog gradskog jezgra izvremena uprave Ferhat-pase
Sokolovica. Dzamija je locirana neposredno uz juzni dio nekadas-
njeg Carskog druma, istorijskog dijela trase najstarijeg ovdasnjeg
puta - Puta soli, koji je prolazio kroz rimska naselja na tlu danas-
njeg grada. Ovaj put je kroz vijekove imao klju¢nu ulogu u urba-
nom razvoju i predstavljao je jedinstvenu kicmu duz koje su gra-
dene najreprezentativnije i najznacajnije gradevine i lokaliteti u
Banjoj Luci do danas. (Malinovi¢, 2024, 2-3)

Ferhadija je najznacajnije ostvarenje islamske arhitekture u Banjoj
Luci, dok se uz mostove u Mostaru i ViSegradu, Gazi Husrev-be-
govu dzamiju u Sarajevu i Aladza dZzamiju u Foci smatra jednim
od najprominentnijih ostvarenja otomanskog perioda u Bosni
i Hercegovini uopste. lako autenti¢ni autor projekta nije poznat,
arhitektonske karakteristike i originalnost upucuju na pripadnost
autora Skoli Mimara Sinana'. Osim Sto je bila proglasena nacional-
nim spomenikom u bivSoj Jugoslaviji, Ferhadija je svojevremeno
bila uvrstena i na listu zasticenih dobara UNESCO-a. Tokom vije-
kova pretrpjela je razaranja u vojnim opsadama, bombardova-
njima, miniranjima i zemljotresima, ali je uvijek bila obnavljana.
Tokom ratnih deSavanja u Bosni i Hercegovini, potpuno je srusena
1993. godine. U potpunosti obnovljena, opremljena i namjestena,
ponovo je otvorena za javnost 2016. godine.

Organizaciono, Ferhadija se nalazi u MedZlisu Banja Luka u Banja-
luckom muftijstvu islamske zajednice u Bosni i Hercegovini, Ciji je
poglavar Reisu-l-ulema sa sjediStem u Sarajevu.

1 Koca Mi'mar Sinan Aga (oko 1490-1588), glavni osmanski dvorski arhitekta u
sluzbi tri sultana - Sulejmana Velicanstvenog, Selima Il i Murata Ill - najznacajniji
je graditelj klasicnog perioda osmanske arhitekture. Njegov stvaralacki opus
obuhvata vise od 300 objekata razlicite namjene, ukljucujuci dZzamije, mostove,
hamame i karavansaraje. (Necipoglu)

SEDAM MOSTOVA BANJALUKE

Nakon raspada velike srpske srednjovjekovne drzave 959. godine,
naselje koje ce kasnije postati savremena Banja Luka naslo se u
jednoj od novoformiranih drzava - Bosni. Tokom vijekova, Bosna
je mijenjala politicko i drustveno uredenje, granice, suvereni-
tet, nezavisnost i vladare - domace iz lokalnih dinastija i strane,
uglavnom ugarske. Nakon pada Bosne pod Osmanlije 1463. godine,
Banjaluka se nasla u sastavu Jajacke banovine?, pod ugarskom vla-
Scu, sve do 1528. godine kada Osmanlije preuzimaju preostali dio
Banovine. (Malinovi¢, 2014, 33-37)

U osmanskom periodu, jedino razdoblje istinskog razvoja i pros-
periteta Banjaluke u urbanom, drustvenom i ekonomskom smi-
slu jeste izmedu 1553. i 1638. godine. Tada je grad bio sjediSte
sandzak-bega, medu kojima su najznacajniji Sofi Mehmed-pasa®
(Mevlevi Mehmed-pasa) i Ferhat-pasa Sokolovic‘. Za vrijeme nji-
hove uprave, Banja Luka dobija obiljezja tipicnog osmanskog pro-
vincijskog grada na periferiji carstva organizovanog sa mahalama

2 Jajacka banovina bila je srednjovjekovna vojna i upravno-teritorijalna jedinica
Hrvatsko-Ugarskog Kraljevstva, uspostavljena 1463. godine nakon Sto je kralj
Matija Korvin oslobodio sjeverne i zapadne dijelove Bosne od Osmanlija. Banovina
je obuhvatala podrucje juzno od rijeke Save, izmedu rijeka Sane, Vrbasa i Bosne,
s ciljem zastite Slavonije i Ugarske od osmanskih upada te kao uporiste za
protivosmanske operacije. Glavno srediste Jajacke banovine bio je grad Jajce, koji
je u to vrijeme imao znacajnu strateSku ulogu. Banovina je postojala sve do 1527.
godine, kada su Osmanlije ponovo osvojile ta podrucja, ¢ime je prestala postojati
kao administrativna jedinica.

3 Sofi Mehmed-pasa (umro u avgustu 1649. godine), poznat i kao Mevlevi Mehmed-
pasa, bio je osmanski drzavnik koji je sluzio kao defterdar (ministar finansija) i veliki
vezir Osmanskog carstva. Nadimak ,Mevlevi“ stekao je tokom penzionisanja, kada
je postao clan Mevlevijskog reda sufija. Tokom svoje karijere, Sofi Mehmed-pasa
je obavljao funkciju defterdara od 1636. do 1639. godine. Godine 1648. imenovan je
za velikog vezira, ali je njegova sluzba bila kratkog vijeka zbog politickih previranja
i ekonomskih problema u carstvu. Smijenjen je s polozaja 21. maja 1649. godine,
a potom protjeran u Malkaru, gdje je iste godine pogubljen. Njegova povezanost
s Mevlevijskim redom odrazava interesovanje osmanskih drzavnika za sufizam i
duhovne prakse tog vremena. Mevlevijski red, poznat po svojim ,dervisSima koji
plesu” (sema), imao je znacajan uticaj na kulturni i vjerski Zivot Osmanskog carstva.
4 Ferhat-pasa Sokolovi¢ (1530-1590) bio je osmanski vojskovoda i drzavnik
bosanskog porijekla. Kao bliski rodak velikog vezira Mehmed-pase Sokolovica,
Ferhat-pasa je obavljao visoke funkcije unutar Osmanskog carstva. Izmedu 1566.
i 1574. godine sluzio je kao sandzak-beg Kliskog sandzaka, a od 1574. do 1580.
godine kao sandzak-beg Bosanskog sandzaka. Godine 1580. imenovan je prvim
beglerbegom novoformiranog Bosanskog pasaluka, cime je Bosna dobila status
ejaleta unutar Osmanskog carstva. Ferhat-pasa je poznat kao veliki graditelj Banje
Luke, gdje je inicirao izgradnju preko 200 objekata, ukljucujuci zanatske i trgovacke
radnje, skladiSta, hamame i dzamije. Prema vlastitoj Zelji, njegovi posmrtni ostaci
preneseni su i sahranjeni u kompleksu dZzamije Ferhadije u Banjoj Luci. (Sabanovic,
51-56)

FERHAT-PASINA DZAMIJA - FERHADIJA

6 | Ferhat-paSina dzamija; izgled sa sjeverozapada i poprecni presjek kroz
glavni ulaz, prema Sabiri HusedZinovi¢ (Husedzinovi¢, 2005, 234-235)

8 | Ferhat-pasina dzamija; izgled iz vazduha sa sjeverozapada (Milan Baji¢, 2022)

7 | Ferhat-pasina dZamija; izgled sa sjeverozapada (Nemanja Popovi¢, 2025)

nepravilno grupisanim oko carsija. Tok glavne gradske rijeke Vrbas
bio je osnova razvoja muslimanskih mahala, dominantno u juz-
nim dijelovima danasnje Banje Luke. Mnogi tragovi osmanskog
perioda i danas su vidljivi, posebno u arhitekturi juznih dijelova
grada - dzamije sa pripadajucim mezarjima oznacavale su polo-
Zaje mahala - stambenih cjelina sa nepravilnim urbanim rasterom,
uskim sokacima i zidovima koji su razgranicavali komsijska imanja
i Cinili granice prema oskudnim javnim prostorima. Naselja nemu-
slimanskog stanovnistva - pretezno hriS¢ana - dominantno Srba i
Hrvata, te Jevreja — bila su smjestena u sjevernom dijelu grada, koji
se razvijao znacajnije tek nakon uspostave Tanzimata (1839-1857)°.

Tokom uprave Sofi Mehmed-pase, razvoj se fokusirao na Gornji
Seher, bogat izvorima termalne vode, smjesten na uskom zemljistu
oko u3ca Suturlije u Vrbas. (Kresevljakovic, 1980, 89; HusedZinovic,
2005, 105) Prostor Gornjeg Sehera danas nosi naziv Srpske Toplice
i nosi nekolicinu morfoloskih obrisa naselja iz Mehmed-pasinog
perioda.

Dolaskom na mjesto sandzak-bega Bosanskog sandzaka®, Fer-
hat-beg Sokolovi¢ 1574. godine fokus razvoja prebacuje u Donji
Seher, uz nekadasnji Put soli, koji je imao potencijal Sirenja i viseg
nivoa urbaniteta u odnosu na Gornji Seher. Njegova Carsija razvi-
janaje oko zidina srednjovjekovne tvrdave Kastel, na uscu Crkvene
u Vrbas, lokalitetu poznatom jos iz rimskog perioda. U periodu od
1574. do 1587. godine, Ferhat-beg gradi viSe od 215 objekata, izmedu
ostalih: vodovod, mekteb, karavansaraj, hamam, dva mosta, top-
hanu, vodenicu, javne toalete, 200 ducana, poplocane puteve i - u
sredistu - dzamiju. (DZaja, 13; Husedzinovi¢, 2005, 106) Vakufnama
Ferhat-bega iz 1587. detaljno opisuje ove objekte i upravljacku
strukturu vakufa. (Sokolovi¢, 217).

5 Tanzimat (1839-1876) predstavlja period reformi i brojnih mjera u Osmanskom
carstvu. Mjere su postale poznate pod imenom Tanzimat-i Hayriye — blagotvorni
novi red. Tanzimat je zapocet proklamacijom hatt-1 serifa iz Gulhanea 1839. godine,
s ciljem modernizacije administracije, vojske, pravosuda i obrazovanja po uzoru
na evropske modele. Reforme su nastojale da osiguraju pravnu jednakost svih
podanika carstva bez obzira na vjeru, ali su u praksi izazvale i otpor, narocito u
provincijama. Pored hatt-1 serifa iz Giilhanea (1839), drugi klju¢ni dokument ovog
vremena je Islahat fermani (1856). Novi Ustav carstva je donesen 1876. godine.
(Davison)

6 Bosanski sandzak, formiran 1463. godine nakon osmanskog osvajanja Bosne, bio
je osnovna upravna jedinica Osmanskog carstva na teritoriji danasnje Bosne i
Hercegovine i jedan od najvaznijih dijelova Rumelijskog ejaleta. Njegova vaznost
kulminirala je osnivanjem Bosanskog pasaluka 1580. godine. (Sabanovic, 25-39)

FERHAT-PASINA DZAMIJA - FERHADIJA

Mjesto centralne dzamije pazljivo je odabrano izmedu tvrdave i
rimskog Puta soli. Izgradena je 1579. godine, o cemu svjedoci natpis
na kamenoj ploci iznad ulaza, na turskom jeziku, u kojem se Fer-
hat-beg navodi kao bosanski sandzak-beg. (Mujezinovic, 476-477)

Prema predanju, u bici sa baronom Herbartom von Auersper-
gom’ na rijeci Radonji u danasnjoj Hrvatskoj, 22. septembra 1575.
godine, Ferhat-beg je porazio vojsku habzburSkog generala, a na
ime otkupa za zarobljenog baronovog sina Volfa?, Ferhat-beg je
dobio 30.000 zlatnika i 100 zarobljenika od cega je osnovao fond
za izgradnju nove banjalucke carsije. U istoj bici, sam Herbart von
Auersperg je ubijen, a Ferhat-beg je trijumfalno uSao u Carigrad 5.
novembra 1575. godine sa Von Auerspergovom odrubljenom gla-
vom na koplju. Godinu dana po zavrSetku izgradnje dzamije, Fer-
hat-beg unaprijeden je u beglerbega Bosne i dobio titulu paSe.
(HusedZinovié, 2005, 227)

O autenticnom priznanju i znamenitosti Ferhadije dosta se zna i
iz savremenih spisa brojnih putopisaca i ucenjaka, medu kojima
su najznacajniji Evlija Celebija (1660, 1664), Ivan Kukuljevic (1857),
franjevac Tomo Kovacevic (19. vijek), austrijski novinar Heinrich
Renner (1875) i drugi; tako primjera radi, Celebija vec 1660. godine
svjedoci da je Ferhadija ,poput carske. (Celebi, 31-35)

ARHITEKTONSKE KARAKTERISTIKE

Ferhadija se znatno razlikuje od drugih dzamija u Bosni iz peri-
oda 16-18. vijeka. Dok su ,klasicne” dZzamije istanbulskog tipa®
imale centralnu kupolu iznad molitvenog prostora i tri manje
kupole nad trijemom, Ferhadija ima sloZeniju osnovu. Otvoreni tri-
jem sa tri kupole vodi u molitveni prostor koji se sastoji od cen-
tralne prostorije s velikom kupolom, bocnih prostora sa polukupo-
lama i mihraba pod dodatnom polukupolom. Polukupole prenose
teret glavne kupole prema temeljima, Sto predstavlja inovaciju u

7 Herbart VIII von Auersperg (1528-1575), austrijski plemi¢, vojskovoda i krajiski
kapetan, poznat po borbama protiv Osmanlija na podrucju Vojne krajine. Od 1560.
godine obavljao je duznost kapetana u Senju, a zatim i vrhovnog kapetana Kranjske.
Istakao se u brojnim okrsajima s osmanskim trupama, ali je poginuo u bici kod
Gvozdanskog 1575. godine. Njegova smrt izazvala je veliki odjek u Habzburskom
carstvu, a u osmanskoj tradiciji cesto je bio spominjan kao protivnik Ferhat-pase
Sokolovica. (Klaic, 471-472)

8 Wolf Engelbrecht ili Engelbert

9 Istanbulski tip dzamije razvijen je u klasicnom periodu osmanske arhitekture i
karakterise ga centralna kupola, simetricna prostorna organizacija, visoka munara
i bogato dekorisan enterijer. Ovaj arhitektonski model, narocito u djelima Mimara
Sinana, posluzio je kao uzor za brojne dzamije u provincijama.

9 | Ferhat-pasina dZzamija; izgled sa sjeverozapada. Fotografija snimljena
izmedu avgusta i decembra 1989. godine za vrijeme konstruktivne sanacije
izvedene od strane Opstinskog zavoda za zaStitu spomenika kulture iz Kotora.
(Fotografija ustupljena iz Arhiva OpStinskog zavoda za zasStitu spomenika
Rulture - sada Regionalni zavod za zastitu spomenika Rulture, Kotor)

odnosu na istanbulski tip, ali ima korijene u vizantijskoj arhitek-
turi. Slican primjer u Bosni i Hercegovini postoji samo kod Gazi
Husrev-begove dZzamije (1531) u Sarajevu. (Beljtic, 244)

Kupola pociva na pandantifima, Sto je rijetkost jer su osmanske
dZzamije u Bosni i Hercegovini uglavhom gradene sa trompama.
Kupola ima 12 prozora sa islamskim lukovima iznutra i Siljatim
lukovima spolja. Mihrabska polukupola ima pet prozora, a uku-
pno se, u donjoj i gornjoj zoni, nalaze 22 dekorisana prozora i tri
dodatna na glavnoj fasadi iznad trijema.

Prije saveznickog bombardovanja 1944. godine, dZamija je imala
dodatni trijem sa tri strane. (Husedzinovi¢, 2005, 249) Datovanje
same dogradnje trijema nije moguce izvesti precizno. Sa velikom
dozom sigurnosti moze se pretpostaviti da je trijem dozidan jos
za vrijeme osmanske uprave, s obzirom da se pojavljuje viSe foto-
grafija iz austrougarskog perioda na kojima trijem vec ima odlike
starije gradnje. Nakon oStecenja u bombardovanju, trijem nije
obnavljan.

Minaret se nalazi na juznoj strani, sa posebnim ulazom. Imao je
visinu od 42,70 m, ali je nakon zemljotresa 1969. godine rekonstru-
isan na visinu od 40,59 m. (HusedZinovi¢, 2005, 249) Visina mina-
reta sa pripadajucim elementima predmet je rasprava, pogotovo u
novije vrijeme, s obzirom da se kroz obnove izgubila autenti¢nost
bacajuci sjenu na strucnost izvedenih radova kroz vrijeme u vise
faza.

Dzamija je gradena od travertina i krecnjaka, sa cementnim mal-
terom, olovom i gvozdenim spojnicama. Portal sa bogatom deko-
racijom ima okvir od travertina sa trolisnom profilacijom, lucni
drveni ulaz, te dvije kamene ploce sa natpisima - donja s moli-
tvom i gornja s istorijatom izgradnje.

Unutrasnjost je naglasena podignutim podom mihraba, minberom
i galerijom za mujezina (dikka) na gornjem nivou. Zidna dekoracija
s floralnim i geometrijskim motivima izvedena je u duhu tradici-
onalne islamske umjetnosti. Originalne dekoracije su djelimic¢no
izgubljene tokom austrougarske uprave, a rekonstruisane tokom
obnove 1972-1975.

Kamenorezac je bio HadZi Nezir, a stolar Deli-spahija. (Sokolovi¢,
249) lako autor nije poznat, brojni stru¢njaci Ferhadiju pripisuju
nekom od Sinanovih uéenika. (Celi¢, 1968; Redzi¢, 1983; Andrejevi,
1984; Husedzinovic, 2005)

DZamija je detaljno dokumentovana jos 1941. od strane arhitekte
Ibrahima Salihagica™, potom od strane Zavoda za zastitu kultur-
nog nasljeda Bosne i Hercegovine, potom znamenitog istrazivaca
Ekrema Ajverdija,” te u konacnici i najvaznije, gradevinskog inze-
njera Stojana Ribnikara.” (HusedZinovic, 2005, 254) Po Ribnikaro-
vom projektu, dZzamija je konstruktivno sanirana izmedu avgusta i
decembra 1989. godine. (Fejzic E. i Fejzic 1, 78)

UNISTENJE | OBNOVA

Dzamija je sruSena eksplozivom u ranim jutarnjim casovima 7.
maja 1993, dok je naredne noci, 8. maja, sruSena munara. Ostatak
kompleksa - haremi sa niSanima, turbeta Ferhat-pase, njegovih
bajraktara i unuke Safi-kadune, Sadrvan, ulazna kapija i ogradni
zidovi - unisteni su u kasnijim eksplozijama i djelovanjem teske
mehanizacije. lako pocinioci nikada nisu identifikovani, kontekst
rusenja lezi u tadasnjem sukobu medu nacionalnim, vjerskim
i politickim zajednicama, koje su Sirom BiH uniStavale vjerske
objekte suprotstavljenih strana.

Obnova je bila izazovna. Ostaci kompleksa su pronadeni na vise
lokacija po prigradskim zonama. Dozvola za obnovu izdata je
2001. godine, ali je ceremonija polaganja kamena temeljca preki-
nuta nasilnim protestima. Muhamed Hamidovi¢, koji je ucestvo-
vao u dokumentovanju 1969. godine, okupio je tim sa Arhitekton-
skog fakulteta u Sarajevu, koji je izradio metodologiju obnove na
osnovu ranijih nacrta i pronadenih fragmenata. Pripremni radovi

10 Ibrahim Salihagi¢ (Kotor Varo$, 1906-Beograd, 1994), obrazovanje arhitekte
je stekao na Tehnickom fakultetu Univerziteta u Beogradu 1936. godine. Tokom
Skolovanja, prije studija arhitekture, saradivao je sa stricem Suljagom Salihagicem
(Kotor Varo$g, 1898-Banja Luka, 1944), inace inzenjerom sa bec¢kim obrazovanjem i
poznatim gradevinskim preduzetnikom u Banjoj Luci. Po povratku iz Beograda, 1937.
godine, razilazi se sa stricem. Ibrahim je nakon Drugog svjetskog rata, osnovao
projektni biro ,Projekt” i gradevinsko preduzece “Pavo Radan”. Preselio se u
Beograd 1960. godine, gdje je i preminuo. (Cviji¢, 108-109)

11 Ekrem Hakki Ayverdi (Sehzadebasl, 22.12.1899-Istanbul, 24.04.1984), turski
arhitekta, restaurator i istoricar arhitekture, jedan od kljucnih istrazivaca
osmanske graditeljske bastine; posebno je poznat po kapitalnim korpusima o ranoj
osmanskoj arhitekturi i o osmanskim spomenicima u Evropi

12 Stojan Ribnikar (1918-2004) bio je slovenacki gradevinski inZenjer i konzervator
specijalizovan za staticke konstrukcije graditeljskog nasljeda, koji je radio u
Zavodu za zaStitu spomenika kulture Slovenije u Ljubljani. Kao vodeci inzenjer-
konstruktivac u bivSoj Jugoslaviji, ucestvovao je u obnovama i statickoj sanaciji
brojnih arhitektonskih spomenika Sirom drzave, te je promovisao konzervatorske
principe koji naglasavaju oCuvanje arhitektonske autenticnosti objekata. Za vrijeme
angazovanja u Kotoru, nakon zemljotresa 1979. godine, bio je angazovan od strane
tamosSnjeg Opstinskog zavoda za zastitu spomenika kulture, za koje vrijeme je radio
i na projektu konstruktivne sanacije Ferhadije.(Slabe 180-181)

FERHAT-PASINA DZAMIJA - FERHADIJA

10 | Ferhat-pasSina dzamija; detalj minareta. Fotografija snimljena izmedu
avgusta i decembra 1989. godine za vrijeme konstruktivne sanacije izvedene
od strane Opstinskog zavoda za zasStitu spomenika kulture iz Kotora.
(Fotografija ustupljena iz Arhiva OpStinskog zavoda za zaStitu spomenika
Rulture - sada Regionalni zavod za zastitu spomenika Rulture, Kotor)

trajali su 2005-2007. godine, a prema Hamidovicu, 65-70% origi-
nalnih dijelova je sacuvano. U fazi izrade projekta, od velikog zna-
Caja je bila projektna dokumentacija na kojoj je radio Stojan Ribni-
kar. Istu je projektnom timu ustupila Zorica Cubrovi¢, rukovodilac
radova izvedenih od strane Operative iz kotorskog Opstinskog
zavoda za zastitu spomenika kulture, tada vec pod rukovodstvom
Ilije LaloSevica i imenom Regionalni zavod za zastitu spomenika
Rulture. (Arhiv RZZSPK)

11 | Ferhat-pasina dZzamija; detalj kupole (2019)

Uprkos zvanicnim stavovima da se tokom radova postovao princip
~potpune rekompozicije* (Hamidovi¢, 5), novije analize ukazuju na
mnoge nedorecenosti. Prije svega, dZamija je izgradena kao slicna,
ali ne i identi¢na onoj prije rusenja - razlike su u obliku lukova
trijema, obliku i visini strijele kubeta na njemu, precniku tambura

26 FERHAT-PASINA DZAMIJA - FERHADIJA

glavne kupole, obliku i veli¢ini prozora na tamburu, potom dimen-
zijama kontrafora, kao i precniku glavnog kubeta, dok se najvece
razlike uocavaju na munari — ponajviSe u visini, preCniku sta-
bla, kao i obliku kace. (Fejzi E. i Fejzic 1, 79-84). Od drugih obje-
kata u dvoristu dzamije, istice se Sadrvan sa kamenim bazenom
i ukrasnom mrezom od kovanog gvozda i drvenim baldahinom

12 | Ferhat-pasina dZamija; 13 | Ferhat-pasina dZzamija; izgled
izgled unutrasnjosti (2019) unutrasnjosti sa kupolom (2019)

14 | Ferhat-paSina dzamija; 15 | Ferhat-pasina dzamija; detalj iznad mihraba (2019)
detalj mimbera (2019)

sa kupolom i Zivopisom, potom turbeta Ferhat-pase, barjaktara
i unuke Sofi-kadune, koji su svi u cjelosti rekonstruisani tokom
radova na rekonstrukciji dzamije. Svecano otvaranje odrzano je 7.
maja 2016. godine.

16 | Ferhat-pasina dzamija; izgled kompleksa iz vazduha (Milan Baji¢, 2022)

17 | Ferhat-pasina dZamija; izgled iz vazduha sa jugozapada (Milan Baji¢, 2022)

»A KATEDRALA SVETOG
BONAVENTURE

Ulica Kralja Petra | Karadordevica 80

Katedrala Svetog Bonaventure je katedralna crkva Banjalucke
biskupije te jedna od cetiri rimokatolicke katedrale u Bosni i Her-
cegovini uz one u nadbiskupskom sjedistu u Sarajevu (Presvetoga
Srca Isusova), Mostaru (Marije Majke Crkve) i Trebinju (Rodenja
BlaZene Djevice Marije ili Male Gospe).

Rimokatolicka Katedrala Svetog Bonaventure™ nalazi se na glav-
noj gradskoj saobracajnici, istorijskoj urbanoj osi nekadasnje ulice
Kaiserstrafle, sjeverno od gradskog centra, u dijelu grada koji je
poceo da se razvija potkraj osmanske i ubrzano nakon dolaska
austrougarske vlasti 1878. godine. Upravo uspostavom austro-
ugarske okupacije 1878. godine, dolazi do ostvarenja presud-
nih uslova za uspostavljanje biskupskih vlasti i izgradnju kate-
drale. Posto su franjevacki redovnici iz prvo Bosanske vikarije™,
a kasnije i provincije Bosna Srebrena®™, jos od srednjeg vijeka bili
jedini legitimni predstavnici Svete Stolice i rimokatolicke crkve u

13 Sveti Bonaventura (1217/1221-1274), roden kao Giovanni di Fidanza u Italiji, sveti
Bonaventura bio je franjevacki teolog, filozof i mistik. Jedan je od najznacajnijih
mislilacasrednjegvijeka, poznatkao ,Drugi utemeljitelj franjevackogreda“. Skolovao
se i predavao na Univerzitetu u Parizu, gdje je postao profesor teologije i blizak
prijatelj svetog Tome Akvinskog. Godine 1273. imenovan je za kardinala i biskupa
Albana. Njegova teologija istiCe harmoniju vjere i razuma, a u srediStu njegovog
misticnog nauka nalazi se teznja duse ka Bogu kroz prociscenje, prosvjetljenje i
sjedinjenje (Itinerarium mentis in Deum - ,Put duse k Bogu“). (Ratzinger)

14 Bosanska vikarija osnovana je sredinom 13. vijeka kao crkvena administrativna
jedinica Franjevackog reda, sa zadatkom da organizuje i odrzava katolicki vjerski
Zivot na podrucju srednjovjekovne bosanske drzave, gdje formalna hijerarhija
Katolicke crkve tada nije bila u potpunosti uspostavljena. Vikari su imali izuzetno
vaznu ulogu u Sirenju franjevackog nauka, izgradnji samostana i misijskom radu
medu domacim stanovnistvom. Tokom vremena, Bosanska vikarija je prerasla u
Bosansku kustodiju, a potom i u Provinciju Bosne Srebrene. (Andelic)

15 Provincija Bosne Srebrene (lat. Provincia Bosnae Argentinae) je franjevacka
redovnicka provincija uspostavljena 1514. godine bulom pape Leona X, kao
nasljednica Bosanske vikarije. Njeno sjediSte je tokom viSe puta premjestano, a
franjevci iz ove provincije odigrali su klju¢nu ulogu u ocuvanju katolicke vjere,
obrazovanja i kulturnog identiteta katolika u Bosni i Hercegovini, posebno tokom
osmanske vlasti. Provincija je ostala jedina crkvena institucija koja je kontinuirano
djelovala na ovom podrucju kroz vise od pet vijekova. (Perkovic)

Bosni i Hercegovini (Malinovi¢, 2013, 139), ova zemlja je bila medu
posljednjima u Evropi koja je dobila dijezecansko uredenje. Banja-
lucka biskupija osnovana je 5. jula 1881. godine kao sufraganska
biskupija nadbiskupiji Vrhbosne u Sarajevu’. Osnivanje je uslije-
dilo kao rezultat nastojanja cara Franje Josifa da preko pape Lava
Xl uspostavi sveukupnu svjetovnu i crkvenu vlast pod kontrolom
beckog dvora Sto je imalo Siri drustveni i politicki znacaj za oku-
pacione vlasti.

18 | Katedrala Sv. Bonaventure, prva katedrala; osnova
prizemlja i izgled sa juga (HusedZinovi¢, 2005, 192)

Biskupija je za potrebe gradnje sjediSta biskupije i katedrale
dobila veliku parcelu uz Carski drum, danasnju ulicu Kralja Petra
| Karadordevica, neposredno uz objekat sjediSta vojne uprave, u

Cetvrti. Najprije je izgradena biskupska rezidencija 1885. godine,

16 Vrhbosanska nadbiskupija osnovana je 1881. godine kao metropolijska (predvodi
Vrhbosansku crkvenu pokrajinu, a obuhvata jos Banjalucku, Mostarsko-duvanjsku
i Trebinjsko-mrkansku biskupiju); crkvena jedinica Katolicke crkve u Bosni i
Hercegovini, sa sjedisStem u Sarajevu osnovana je na temelju papinske bule Ex hac
augusta pape Leona XllI, a prvi nadbiskup bio je dr Josip Stadler.

KATEDRALA SVETOG BONAVENTURE

19 | Katedrala Sv. Bonaventure, prva katedrala; izgled procelja iz nekadasnje
Kaiserstrafe, danas Ulice Kralja Petra | Karadordevica. Fotografija snimljena
prije 1969. godine. (Arhiv franjevackog samostana Presvetog Trojstva, Petricevac)

a zatim i katedrala 1887. godine. Nakon Sto je teSko oStecena u
zemljotresu 1969. godine, katedrala je srusena 1970. i zamijenjena
savremenim objektom koji je graden izmedu 1974. i 1991. godine.
Organizaciono, katedrala je sjediSte Banjalucke biskupije, koja
djeluje u okviru Vrhbosanske nadbiskupije, Ciji je poglavar nadbi-
skup sa sjediStem u Sarajevu, a koji je direktno podreden Svetoj
stolici, odnosno rimskom papi.

ISTORIJSKI KONTEKST

Katedrala u Banjaluci izgradena je nakon ustoliCenja franjevac-
kog redovnika, fra Marijana Markovica" koji je postao prvi banja-
lucki biskup. Po dolasku, 16. aprila 1884. godine, u gradu nije
bilo nijedne katedrale niti biskupskih Zupnih crkava, osim trapi-
sticke opatije Marija Zvijezda' (osnovana 1869. godine) u Delibasi-
nom selu i franjevackog samostana (1873) na Petricevcu. Lokacije
ovih dvaju kompleksa tada su se smatrala izvan gradskih granica.
(Maric i Orlovac, 2006, 15)

Biskup Markovic je stigao u Banjaluku 16. jula 1884. godine, nakon
Sto ga je u BeCu zaredio kardinal i sluzbenik Rimske kurije, Sera-
fino Vanuteli. Veoma brzo je organizovao izgradnju katedrale -
temelji su izgradeni iste godine, a radovi su zavrSeni 1885. godine,
osim zvonika koji je bio samo djelimi¢no zavrSen. U tom trenutku
unutrasnjost objekta jos nije bila uredena.

Katedrala Svetog Bonaventure izgradena je u istom kompleksu kao
i biskupska rezidencija, izmedu tadasnje zgrade vojnih vlasti (Mili-
tdramtsgebdude), odnosno danasnjeg Arhiva Republike Srpske i
Fabrike duvana (Tabakfabrik). U to vrijeme bila je okruzena zna-
cajnim zdanjima: sjediStem Mitropolije Srpske pravoslavne crkve
izgradenoj u srpsko-vizantijskom stilu, na istoku, Skolom i samo-
stanom Sestara Klanjateljica Krvi Hristove u stilu floralne secesije
i nizom vila duz zapadne strane Carskog druma.

17 Fra Marijan Markovic (krsten kao Franjo) (Dolac, 21. oktobra 1840-Banja Luka, 20.
juna 1912) bio je franjevac i apostolski upravitelj Banjalucke biskupije od 1884. do
1912. godine.

18 Opatija Marija Zvijezda (Ger. Mariastern Abtei), osnovana 1869. godine na
periferiji Banje Luke, najvaznije je trapisticko monasko srediSte u jugoistocnoj
Evropi. Osnovali su je trapisti iz austrijskog samostana Mariawald, a podignuta
je uz podrsku crkvenih i svjetovnih vlasti. Trapisti su uz duhovnu misiju razvili i
snazan privredni i tehnicki centar: podigli su prvu elektranu u Banjoj Luci, siranu,
pivaru, bolnicu i Stampariju. Opatija je igrala kljucnu ulogu u razvoju banjalucke
regije i kulturno-obrazovnog Zivota. (Kukuljevic)

KATEDRALA SVETOG BONAVENTURE

ARHITEKTONSKE KARAKTERISTIKE

Zapadna fasada katedrale stilski i proporcionalno podsjeca
na Zupnu crkvu Pohoda BlaZene Djevice Marije Svetoj Elizabeti,
smjestenoj u Salvatorgasse, nekadasnjoj ulici fra Grge Martica,
danas Srpskoj ulici, koju je Sest godina kasnije projektovao Eber-
hard Wegnandt®™. Slicnost se uocava i sa Crkvom Svetog Josipa u
Mittel-Windhorstu (1891) danasnjoj Novoj Topoli, i Crkvom Sve-
tog Ivana u Rudolfstahlu (1895-1899), danasnjem Aleksandrovcu,
takode Wegnandtovim djelima. Na osnovu ovih podudarnosti
moguce je spekulisati da je Wegnandt bio autor banjalucke kate-
drale. Ipak, autorstvo se moze diskutovati i kroz druge arhivske
projekte, poput nacrta arhitekte St. Grf. De Lavaura za Zupnu i gar-
nizonsku crkvu iz 1880. godine, Cija lokacija nije poznata.

Trapisticka opatija Marija Zvijezda imala je vaznu ulogu u izgradnji
katedrale, donirajuci ¢ak 100.000 komada opeke iz svoje ciglane.
Gradevinski radovi, koje je vodio Nazario Smojver (Maric i Orlo-
vac, 16) su zavrseni 25. marta 1885. godine, zvonik je izgraden 1886.
godine, a unutrasnje uredenje i opremanje zavrseno je 1887. (Mali-
novic, 2014b, 556-557)

lako se u nekim opisima tumaci da je katedrala gradena u neogotic-
kom stilu, njena arhitektura ne sadrzi dovoljno elemenata da bi se
mogla dosljedno svrstati u taj ili bilo koji drugi jasno definisan stil.
Tlocrt je jednostavan, bez inovativnog pristupa za svoje vrijeme,
dok po obliku osnove nalikuje tipi¢nim pravoslavnim crkvama, sa
naglasenim odnosom izmedu centralne lade, transepta i apside
na istoku - u obliku trolista dimenzija oko 18 m duzine i 9 m Sirine.

Krovna konstrukcija sa izduzenim dvostreSnim krovom, medutim,
viSe odgovara rimokatolickim crkvama. Transept i apsida su osme-
rougaoni u osnovi i pokriveni polukupolama, zvonik je kvadrat-
nog tlocrta, dok je na nivou krova razvijen u osmostranu kulu sa
Cetiri trapezasta zabata. Fasade su bile jednostavne, bez bogate
plastike: skromni vijenac odvajao je zidne povrsSine od krova, pro-
zori i portali zavrSavali su Siljatim lukovima i imali su jednostavne
arhivolte - Sto je jedini moguci reminiscencijski trag gotike. Unu-
trasnja dekoracija bila je skromna i jednostavna, kao i spoljasnja.
Zabiljezeno je da su zidovi bili omalterisani, a apsida opremljena
jednostavnim oltarom tirolske izrade.

19 Eberhard Wegnandt bio je trapisticki redovnik i arhitekta Cije je djelovanje krajem
19. i pocetkom 20. vijeka ostavilo znacajan trag u arhitektonskoj i urbanistickoj slici
Banje Luke. Njegov opus obuhvata niz sakralnih i javnih objekata, a posebno se
istiCe njegov rad na kompleksu trapisticke opatije Marija Zvijezda. (Malinovic, 2016)

Nakon Prvog svjetskog rata, katedrala je obnavljana, pa je tako
zabiljeZzeno da je arhitekta Stojan Borovnica®® vec 1918. godine bio
angazovan na radovima. (Cviji¢, 107) Kao i brojne druge gradevine
u Banjaluci, katedrala je oStecena u zemljotresima 26. i 27. oktobra
1969. godine i djelimicno se urusila. SruSena je 1970. godine.

Biskupska kuca - sjediste biskupa gradena je paralelno sa kate-
dralom 1885. godine, i za razliku od nje, nije pretrpjela veca oste-
cenja tokom zemljotresa. Tokom upotrebe, viSe puta je dogradi-
vana i renovirana, a adaptirana je i u novije vrijeme (prije 2001.
godine). Ostali objekti u kompleksu sagradeni su kasnije, uglav-

nom nakon Drugog svjetskog rata, ali su skladno komponovani s
starijim dijelovima cjeline, medu kojima dominira Svecenicki dom
sagraden 1989. godine.

20 | Katedrala Sv. Bonaventure, druga katedrala, izgled
sa sjeverozapada (Nemanja Popovi¢, 2025)

20 Stojan Borovnica (Maglajani, 1884-Banja Luka, 1954). Pohadao je studijarhitekture
na Visokoj tehnickoj skoli u Becu u periodu od 1905. do 1907. i od 1909. do 1912, kada
je diplomirao. U Banjoj Luci sagradio je znacajan broj jednoporodicnih i manjih
viseporodicnih stambenih objekata u duhu Moderne, sa jakim uticajima Skole
Bauhausa. Medutim, u stvaralackom opusu se isticu i rekonstrukcija Katedrale Sv.
Bonaventure 1918. godine kao i rekonstrukcija Banskog dvora 1953. godine.

KATEDRALA SVETOG BONAVENTURE

UNISTENJE | OBNOVA

Nakon zemljotresa i uklanjanja urusene katedrale, pristupilo se
planiranju i gradnji nove. Nova katedrala, kojom dominira armirani
beton, izgradena je na istom mjestu u periodu 1972-1973. godine
prema projektu Vere Gazibare i Ljuboslava Matasovica iz zagre-
backog Industroprojekta. Projekat katedrale je u pisanim izvo-
rima i izvorima opsteg javnog informisanja Cesto atribuisan samo
arhitekti Ljuboslavu Matasovicu?, vjerovatno zbog Cinjenice da je
Matasovic u to vrijeme bio direktor Industroprojekta i takode pot-
pisan na projektu.

Arhitektura katedrale je inspirisana simbolikom Satora. Naime,
»Sator Boziji“?? iz Starog zavjeta i uopSte Sator kao prototip hrama je
ovdje komplementaran sa Satorom kao mjestom sklonista i skrovi-
Sta na koje su mnogi Banjalucani bili prinudeni nakon zemljotresa.

Katedrala je u osnovi rijeSena u obliku zarubljenog trougla, upravo
sa zarubljenim tjemenom orjentisanim ka istoku, dok je ulaz pozi-
cioniran na zapadnoj strani, naglasen visokim pilonima koji for-
miraju centralni plan procelja u vidu stilizovanog Satora. Lijevo
i desno od ulaza su pozicionirane ispovjedaonice, dok su sakri-
stija i sala za vjeronauku smjeStene na sjevernom, odnosno juz-
nom tjemenu trougaone osnove. Pored prostora sakristije nalazi
se jos jedan pomocni ulaz, koji je orjentisan prema biskupskom
dvoru. Sala za vjeronauku ima direktan ulaz kako iz naosa, tako
i sa juzne fasade katedrale. Sala je u novije vrijeme prenamje-
njena. Iznad ispovjedaonica se nalazi korska platforma, kojoj se
pristupa dvama jednokrakim stepeniStima iz prostora naosa. Na
istoCnoj strani trougaone osnove, u zarubljenom tjemenu nalazi
se oltarski prostor koji je osvijetljen preko fasadnog vitraza i

21 Zanimljivo je da je arhitekta Ljuboslav Matasovic otac lingviste i pisca Ranka
Matasovica (1968-) koji je pod pseudonimom objavio roman Neprobudeni (Ibis
grafika, 2022). U tom romanu, lik glavnog junaka, arhitekta Radovana Maretica,
inspirisan je stvarnim zivotom Ljuboslava Matasovica, ukljucujuci i njegov rad na
banjaluckoj katedrali. Roman istrazuje teme profesionalnogilicnog Zivota arhitekte
u kontekstu politickih i drustvenih promjena .

22 Sator (hebr. ohel, narocito u izrazu Ohel Mo’ed - ,Sator sastanka“) ima duboku
simboliku u Starom zavjetu i predstavlja jedan od klju¢nih prostora bozjeg
prisustva medu Jevrejima tokom njihovog pustinjskog puta. Njegovo znacenje
obuhvata teoloske, liturgijske i antropoloske dimenzije, medu kojima je tema bozje
prisutnosti medu narodom najvaznija. Sator sastanka je bio mjesto gdje se Bog
,sastajao” s Mojsijem i gdje mu je davao zapovijesti (IzI 33,7-11; Br 7,89). To ga Cini
prototipom hrama, odnosno pokretnim svetim prostorom. U prenesenom znacenju,
Sator simbolizuje da Bog ne boravi u zlatnim palatama, ve¢ medu svojim narodom,
Cak i u nestabilnim i prelaznim vremenima.

bocnih vertikalnih ostakljenih povrsina, koje ¢ine armiranobeton-
ska rebra, odnosno stubovi, ujedno noseci tako krovnu konstruk-
ciju prednapregnute ploce debljine svega 20cm.

Katedrala ima manju kriptu u podrumskoj etazi pozicioniranu
ispod oltarskog prostora sa spoljnim pristupom sa istocne strane.

Prva misa u novoj katedrali slavljena je na Bozi¢ 1973. godine, a
radovi na izgradnji su u etapama nastavljeni kasnije. Procelje kate-
drale je 1987. godine oblozeno pazinskim vikuranom, a na portalu
je Viktor Plestenjak? u kamenu isklesao dva bareljefa s geslom: ,U
dom ¢emo Gospodnji radosno ici".

21 | Katedrala Sv. Bonaventure, druga katedrala, izgled
kompleksa katedrale sa sjeverozapada; lijevo u kadru su
Biskupska kuca i Svecenicki dom (Milan Baji¢, 2022)

23 Viktor Plestenjak (1944-2022), slovenacki akademski kipar i dugogodisnji violista
Simfonijskog orkestra RTV Slovenije. Njegov umjetnicki opus obuhvata brojne javne
skulpture u Sloveniji, medu kojima se istice bronzana skulptura RoZa Portoroza.

24 | Katedrala Sv. Bonaventure,

druga katedrala; izgled sa istoka, dio
originalnog projekta iz 1972. godine, autori
Vera Gazibara i Ljuboslav Matasovic,
digitalizovao Luka Gaji¢ prema originalnom
projektu (Biskupski ordinarijat)

22 | Katedrala Sv. Bonaventure,

druga katedrala; osnova prizemlja, dio
originalnog projekta iz 1972. godine, autori
Vera Gazibara i Ljuboslav Matasovic,
digitalizovao Luka Gaji¢ prema originalnom
projektu (Biskupski ordinarijat)

23 | Katedrala Sv. Bonaventure, druga katedrala;
izgled sa juga - ulazno procelje, dio originalnog
projekta iz 1972. godine, autori Vera Gazibara i
Ljuboslav Matasovic, digitalizovao Luka Gaji¢ prema
originalnom projektu (Biskupski ordinarijat)

25 | Katedrala Sv. Bonaventure, druga katedrala;
poduZzni presjek, dio originalnog projekta iz

1972. godine, autori Vera Gazibara i Ljuboslav
Matasovic, digitalizovao Luka Gajic prema
originalnom projektu (Biskupski ordinarijat)

26 | Katedrala Sv. Bonaventure, izgled unutrasnjosti sa horske galerije (2025)

27 | Katedrala Sv. Bonaventure, detalj tabernakula (2025)

28 | Katedrala Sv. Bonaventure, zvonik druge katedrale; izgledi, dio originalnog
projekta iz 1990. godine, autor Bo3tjan Fiirst (Biskupski ordinarijat)

38 KATEDRALA SVETOG BONAVENTURE SEDAM MOSTOVA BANJALUKE | 39



40

29 | Katedrala Sv. Bonaventure, zvonik druge katedrale; osnova
temelja i suterena sa detaljima, dio originalnog projekta iz
1990. godine, autor Bostjan Fiirst (Biskupski ordinarijat)

30 | Katedrala Sv. Bonaventure, zvonik druge katedrale;
detalji, dio originalnog projekta iz 1990. godine,
autor Bostjan Fiirst (Biskupski ordinarijat)

KATEDRALA SVETOG BONAVENTURE

VitraZe sa dvije velike kompozicije je izradio Ivo Dulcic?. Na pro-
Celju, pozicionirani iznad horske galerije prikazani su evandelisti
Matej, Marko, Luka i Jovan, dok je naspramno, u polju iznad oltara
prikazano Hristovo vaskrsnuce. Manji vitraz sa lijeve strane taber-
nakula je sa motivom patrona katedrale - Sv. Bonaventure, dok je
desno od tabernakula motiv sa ,dvije ribe i pet kruhova“ koji su
inspirisani Hristovim cudom u Kani Galilejskoj. Mozaike iza oltar-
skog prostora, sa motivom Bogorodice, lijevo, odnosno Hrista,
desno od oltara je uradio Rudolf Slacala?*. Akademski kipar Jure
Zaja* je izradio tabernakul u obliku kugle, koji se nalazi lijevo u
odnosu na oltar gledano iz naosa katedrale.

Unutrasnjost katedrale je jednostavno materijalizovana: podovi
su oblozeni kamenom, zidovi su obradenim finim malterom, dok
su namjestaj i oprema izradeni dominantno od drvenog masiva.

Klasicne orgulje sa 19 registara i 1041 svirala izradene su 1881/1885.
godine u njemackoj radionici Richard Ibach?”. Od izrade, kori-
Scene su najprije u evangelistickoj crkvi, a potom od 1907. do 2000.
godine u rimokatolickoj crkvu u mjestu Kley pored Dortumunda
u Njemackoj. Nakon Sto je tamosnji hram preuzela Srpska pra-
voslavna crkva, zauzimanjem Margaret Engelking, predsjednice
Njemacko-hrvatskog drusStva iz Hanovera, orgulje su izuzete iz

24 Ivo Dulci¢ (Dubrovnik, 1916-Zagreb, 2. mart 1975), istaknuti hrvatski slikar i
akademik, jedan je od najvaznijih predstavnika sakralnog slikarstva u poslijeratnoj
Jugoslaviji. Skolovao se u Zagrebu i Parizu, a prepoznatljiv je po osebujnom
likovnom izrazu koji kombinuje ekspresionizam, koloristicku dinamiku i duhovnu
simboliku. Njegova djela - freske, mozaici i vitrazi - krase brojne crkve u Hrvatskoj
i Bosni i Hercegovini, a posebno se istice njegov doprinos modernizaciji katolicke
sakralne umjetnosti u drugoj polovini 20. vijeka.

25 Rudolf Rudi Slacala (1946-2015), umjetnik iz Prijedora.

26 Jure Zaja (Arzano, 19.04.1944-), hrvatski akademski kipar i slikar. Bio je saradnik
majstorske radionice Vanje Radausa. Bavi se uglavnhom sakralnim temama, kroz
skulpture i reljefe od drveta i kamena, kao i slike figurativnih kompozicija. Izmedu
ostalih radova, jedno od poznatijih djela je ,U spomen Jurju Dalmatincu” (1979),
monumentalna skulptura izradena od pocincanog celika, posvecena jednom od
najznacajnijih srednjovjekovnih graditelja Dalmacije, postavljena u Sisku u sklopu
parka skulptura. (Proleksis)

27 Radionica orgulja Ibach, poznata kao Orgelbau Ibach, bila je znacajan njemacki
proizvodac orgulja i klavira sa sjediStem u Wuppertalu (ranije Barmen), aktivna
od 1794. do 1904. godine. Osnovao ju je Johann Adolph Ibach, a kasnije su je vodili
njegovi potomci, medu kojima su Richarda Paula Ibach (1813-1889) i njegov sin
Richarda Ibach (1854-1904). Tokom svog djelovanja, radionica je proizvela brojne
orgulje za crkve i druge institucije, ne samo u Njemackoj, vec i u inostranstvu. Medu
znacajnim instrumentima su orgulje izgradene za crkve u Wuppertalu, Remscheidu,
Aachenu, Gentu (Belgija), Deventeru (Nizozemska) i ¢ak Phillippolisu (Juzna Afrika).
Nakon smrti Richarda Ibacha 1904. godine, radionica za izradu orgulja je zatvorena.
Preostali dijelovi firme presli su pod upravu glavne kompanije Rud. Ibach Sohn,
koja je nastavila s proizvodnjom klavira. Nazalost, mnogi arhivski materijali su
izgubljeni tokom bombardovanja Wuppertala 1943. godine.

crkve i poklonjene katedralnom hramu u Banjoj Luci. Orgulje su
2001/2002. godine ociScene i montirane u Banjoj Luci. Pored sani-
ranja, promijenjena je mehanicka traktura u elektricnu, te spojena
sa 17 registrara digitalnih orgulja firme Johannus Orgelbouw?, koje
se nalaze u blizini oltara. Orgulje su blagoslovljene 21. novembra
2022. godine uoci praznika Sv. Cecilije. (“Blagoslovljene orgulje u
banjoluckoj katedrali; Blagoslovljene orgulje Sikstinske kapele;
Blagoslov obnovljenih orgulja.”)

Sa juZne strane katedrale, desno od glavnog ulaza, u originalno
projektovanoj sali za vjeronauku, nalazi se spomen kapelica Bla-
Zenog lvana Merza? (1896-1928) s kovéegom u kome je blaZeni Ivan
Merz bio pokopan na groblju Mirogoj u Zagrebu.

Sjeveroistocno od crkve sagraden je zvonik, koji nije bio dio osnov-
nog projekta Matasovica i Gazibare. Zvonik je izgraden po izboru
najboljeg rjeSenja nakon konkursa provedenog krajem 80-ih
godina. Gradnja je okoncana tek 1991. godine, prema projektu slo-
venackog arhitekte BoStjana Fiirsta. Zvonik visine 42 m ima pet
zvona, mase 1.070, 745, 540, 315 i 250 kg.

Katedrala je 2001. godine temeljno rekonstruisana u pripremi za
pastoralnu posjetu pape Jovana Pavla Il. (Maric i Orlovac, 16-17)
Papa je 22. juna 2003. godine pohodio Katedralu, kada je poklonio
i kip uskrslog Hrista koji sada stoji ispred katedrale.

28 Johannus Orgelbouw je renomirana holandska firma za izradu elektronskih
i digitalnih orgulja, osnovana 1968. godine u Edeu (Nizozemska). Specijalizovana
je za proizvodnju koncertnih, liturgijskih i kucnih orgulja, s fokusom na digitalnu
tehnologiju i prirodnu reprodukciju zvuka cijevnih orgulja. Johannus instrumenti
prisutni su u brojnim crkvama, koncertnim dvoranama i obrazovnim institucijama
Sirom svijeta.

29 Blazeni Ivan Merz (Banja Luka, 1896- Zagreb, 1928), bio je hrvatski katolicki laik,
pedagog i mistik, koji je svoj duhovni poziv prepoznao u euharistijskoj poboznosti
i liturgijskoj obnovi. Djetinjstvo i ranu mladost proveo je u Banjoj Luci, gdje su na
njegovo duhovno oblikovanje uticali franjevci i trapisti iz opatije Marija Zvijezda.
Nakon studija u Becu i Parizu, vratio se u Zagreb, gdje je do smrti predano radio
kao profesor, katolicki laik i promoter liturgijske obnove. Beatifikacija, kao simbol
duhovnog povratka, odrZzana je na Petricevcu 22. juna 2003. godine, tokom posjete
pape Ivana Pavla Il. Merz je tako postao prvi blazenik roden u Bosni i Hercegovini.
(Miklenic)

M SABORNI HRAM
HRISTA SPASITELJA

Trg srpskih vladara 3

Saborni hram Srpske pravoslavne crkve u Banjoj Luci razvijao se u
dva vremenska perioda, na dvije medusobno bliske lokacije u cen-
tru grada. Prvi period vezan je za crkvu u sjevernom dijelu tadas-
nje Herrengasse - istorijske Setnice formirane u austrougarskom
periodu. Prva saborna crkva je izgradena 1879. godine na mjestu

31 | Saborni hram Svetog Duha u prvom planu, u pozadini se vide
zgrade Vojne uprave, tzv. Carske kuce (Militdramtsgebdude), katedrala
Sv. Bonaventure i Fabrika duvana (Tabakfabrik) (Stosic)

pored kojeg Ce kasnije biti sagradena i prva Srpska osnovna skola
(1907), koja i danas postoji. Ferman za gradnju sabornog hrama je
izdat josS 1860. godine; dakle isti je trebao biti sagraden jos za vri-
jeme otomanske uprave u Banjoj Luci, ali su radovi stalno odga-
dani, prevashodno zbog konstantnih politickih kriza i pritisaka.
Potom, pocetkom austrougarske okupacije 1878. godine, zapoceti
radovi su opet bili obustavljeni, a prikupljeni gradevinski materijal

je prebacen na obliznje gradiliSte zgrade Vojne uprave, tzv. Carske
kuce (Militaramtsgebdude), Cija gradnja je bila prva znacajna rea-
lizacija novih vlasti u okupiranoj Bosni i Hercegovini.

Na pocetku austrougarske okupacije Banja Luka nije imala nijednu
srpsku pravoslavnu crkvu. Saborni hram posvecen Svetom duhu
je konacno sagraden 1879. godine. lako je joS 1912. godine bio for-
miran poseban odbor za gradnju novog sabornog hrama, istorij-
ske okolnosti nisu bile naklonjene Banjalucko-bihackoj mitropoliji,
tako da se sa aktivnostima na gradnji cekalo bolje vrijeme.

Stari hram je svojoj namjeni sluzio do 1929. godine, kada je i uklo-
njen, u osvit gradnje novog katedralnog hrama. Novi saborni hram,
posvecen Svetoj trojici, projektovan u srpsko-vizantijskom stilu
od strane arhitekte Dusana Zivanovica, tesko je o3tecen vec prvih

32 | Saborna Crkva Svete Trojice, fotografija snimljena prije 1933.
godine i gradnje Banskog dvora i Banske uprave (ARS)

dana Drugog svjetskog rata u napadu Luftwaffea i ubrzo potom
sruSen do temelja. Na obnovu hrama se ¢ekalo do 1990-ih godina.

Organizaciono, saborni hram je centralni hram banjalucke mitro-
polije gdje se nalazi i mitropolijski tron. Eparhija djeluje u okviru
autokefalne Srpske pravoslavne crkve, Ciji je poglavar arhiepiskop
pecki, mitropolit beogradsko-karlovacki i patrijarh srpski sa sjedi-
Stem u Beogradu.

SABORNI HRAM HRISTA SPASITELJA

ISTORIJSKI KONTEKST

Obnova vizantijskog stila*° u arhitekturi postala je omiljena kod
pravoslavnih zajednica u Grckoj, Bugarskoj, Srbiji i Sjevernoj Make-
doniji tokom tanzimatskih*' reformi u Osmanskom carstvu. Pravo-
slavne zajednice u Hrvatskoj i Ugarskoj takode su prihvatile ovaj
stil u svojim sakralnim objektima. Tanzimatske reforme, zapocete
1839. godine ediktom iz Giilhanea, nastojale su modernizovati car-
stvo i dale znacajna prava hriscanima, Sto je dovelo do intenzivnije
izgradnje hriscanske sakralne arhitekture Sirom carstva.

Srpsko-vizantijski stil*? razvijen je kao varijanta neovizantijskog
stila, sa posebnim fokusom na prostoru tadasnjeg Bosanskog vila-
jeta, odnosno Bosne i Hercegovinae kasnije pod austrougarskom
okupacijom i aneksijom. Nakon osnivanja Kraljevine Srba, Hrvata
i Slovenaca 1918. godine, od 1929. Kraljevina Jugoslavija, pitanje
»hacionalnog stila“ dolazi u fokus domacih arhitekata, ali i naru-
Cioca. Istoricari arhitekture i arhitekte kao Sto su Zoran Mane-
vi¢, Bogdan Nestorovic, Nikola Dobrovic¢ i Aleksandar Kadijevic,
su doprinijeli tumacenju ovog pitanja. lako su srpsko-vizantijske
forme bile jasno razdvojene od srednjovjekovne srpske arhitek-
ture i originalne vizantijske inspiracije u teoriji, u praksi su cesto
bile ¢vrsto isprepletene. (Kadijevi¢, 2016, 170)

Od 1851. Srpska pravoslavna crkva otvoreno je zagovarala ovaj
stil, koji dobija dodatni zamah uoci i nakon Balkanskih ratova i
Prvog svjetskog rata. (Ignjatovic, 2008; Damjanovi¢, 2016) Ovaj stil
zadrZava oblik grckog krsta sa centralnom kupolom, fasadne hori-
zontalne trake u crvenim i oker tonovima, te bijele Stukature oko

30 Neovizantijski stil oznacCava istoricisticki pravac u arhitekturi koji se javlja u
19. vijeku, na Sirem podrucju jugozapadne Evrope, a zasniva se na reinterpretaciji
elemenata vizantijske arhitekture - centralni plan, kupole, bogata dekoracija i
simbolicki elementi.

31 Tanzimat (tur. tanzimat, ,reforme”) predstavlja period modernizacijskih reformi
u Osmanskom carstvu, provedenih izmedu 1839. i 1876. godine, koje su zapocele
proklamacijom Gulhanskog fermana (1839) i zavrsile Kanun-i Esasi ustavom iz
1876. godine. Reforme su bile usmjerene na centralizaciju vlasti, pravnu jednakost
svih podanika (muslimana i nemuslimana), modernizaciju administracije, vojske
i obrazovanja, te jacanje pravne sigurnosti i privatnog vlasnistva. U Bosni i
Hercegovini, Tanzimat je imao znacajan uticaj na drustvenu i vjersku strukturu,
omogucivsi vecu slobodu vjeroispovijesti i time doprinijevsi izgradnji brojnih
crkava i samostana u drugoj polovini 19. vijeka. (Puric)

32 Srpsko-vizantijski stil je pravac u pravoslavnoj sakralnoj arhitekturi koji se
razvija pocetkom 20. vijeka kao nacionalni izraz unutar Kraljevine Srbije i kasnije
Kraljevine SHS. Zasnovan je na motivima srednjovjekovne srpske arhitekture
(posebno Moravske i Raske Skole), kombinovanim s vizantijskim formama, te postaje
dominantan u gradnji hramova u meduratnom periodu. U Bosni i Hercegovini, ovaj
stil se javlja narocito izmedu dva svjetska rata i simbolicki afirmiSe nacionalni i
religijski kontinuitet. (Kadijevic, 2007)

prozora i vrata. Arhitektonske novine nisu uvedene, vec se radilo
o reinterpretaciji srednjovjekovnih formi savremenim tehnikama.
(Vidakovic)

ARHITEKTONSKE KARAKTERISTIKE

U Banjoj Luci, u austrougarskom periodu, samo je jedna zgrada -
Vladicanski dvor - gradena u srpsko-vizantijskom stilu. Projekto-
vao ga je Josip Blazekovic 1902, a izgradnja je zavrsena 1904. (Mali-
novic, 2014, 148-150) i u svjetlu gradnje sabornog hrama, moze
se smatrati uvodom u projekat Cija Ce realizacija poceti kroz 20
godina od gradnje dvora.

Na vanrednoj sjednici odrzanoj 13. juna 1921. godine, skupstina
Srpske pravoslavne opsStine donijela je odluku o izgradnji novog
sabornog hrama. Odabrana je lokacija u tadasnjoj ulici kralja
Alfonsa Xlll, nekadasnjoj Herrengasse, nasuprot hotela Austrija
i kafane Elit, dok je s druge strane bila kafana Balkan, koju je
Opstina otkupila radi izgradnje sjedista banske uprave.

U aprilu 1922. formirana je gradevinska komisija. Prvu nagradu za
projekat osvojio je beogradski arhitekta Dusan Zivanovic* (Vida-
kovi¢, 25). Projekat sabornog hrama u Banjoj Luci se smatra medu
njegovim najvaznijim ostvarenjima i jedan od vrhunaca monu-
mentalnog crkvenog graditeljstva meduratne Bosne i Hercegovine.
(Andric)

Gradevinske radove izvodila je firma Til i Simi¢ iz Slavonskog Broda.
Temelje je osvestao mitropolit Vasilije (Popovic) 5. oktobra 1925.
godine.

Hram je u osnovi bio dimenzija 19,5 x 22,1 m, visine 22,7 m, sa
centralnom kupolom precnika 6 m i zvonikom visine 42 m. lako
je gradnja zavrSena cCak 40 dana prije dogovorenog roka od 600
dana, naknadno su uoceni brojni tehnicki problemi - u konstruk-
ciji krova, slijeganju terena i drugim detaljima, Sto je zahtijevalo
dodatne radove 1930. godine.

U koncipiranju i oblikovanju saborne crkve u Banjoj Luci jasno se
oCituje Zivanoviceva intencija da arhitektonsku kompoziciju ute-
melji na moravskom graditeljskom nasljedu, reinterpretiranom

33 Dusan Zivanovi¢ (Senta, 13. maj 1853-Beograd, 12. januar 1937) bio je srpski
arhitekta skolovan u Becu, u klasi cuvenog Theophila Hansena, te predstavnik prve
generacije akademski obrazovanih arhitekata u Srbiji. Njegov opus, ostvarivan
uglavnom kroz rad u Ministarstvu gradevina, obuhvata brojne javne i sakralne
objekte, a posebno se istice njegov doprinos razvoju srpsko-vizantijskog stila.
Zivanovic je u svojim djelima sintetizovao evropske istoricisti¢ke uzore i elemente
srednjovjekovne srpske arhitekture, ¢ime je dao znacajan doprinos procesu
evropske modernizacije, ali i oblikovanju nacionalnog izraza u arhitekturi.

SABORNI HRAM HRISTA SPASITELJA

33 | Saborna Crkva Svete Trojice; dio originalnog projekta
arhitekte Duana Zivanovica iz 1925. godine, situacija (ARS)

34 | Saborna Crkva Svete Trojice; dio originalnog projekta arhitekte
Du3ana Zivanovica iz 1925. godine, osnova prizemlja (ARS)

kroz savremene istoricisticke principe. Umjesto standardne jed-
nokupolne sheme karakteristicne za hanzenatiku®, crkva je pro-
jektovana kao petokupolna struktura razvijenog upisanog krsta,
Sto upucuje na neposredne analogije sa sakralnom arhitekturom

34 Hanzenatika je specificna varijanta neovizantijskog stila u arhitekturi, razvijena
pod uticajem austrijskog arhitekte Theophila Hansena (1813-1891), profesora na
beckoj Akademiji likovnih umjetnosti. Stil se odlikuje reinterpretacijom vizantijske
arhitektonske bastine kroz akademsku estetiku historicizma: centralni planovi,
naglasene kupole, dekorativni elementi poput arkadnih frizova, rozeta i blindiranih
prozorskih nisa, uz modernizovanu upotrebu materijala i konstrukcijskih tehnika.
Hanzenatika je preko Hansenovih ucenika, medu kojima su Svetozar Ivackovic,
Jovan Ilki¢ i Dusan Zivanovic, imala presudan uticaj na formiranje srpske sakralne
arhitekture kraja 19. i poCetka 20. vijeka (Jovanovic, 235-258)

36 | Saborna Crkva Svete Trojice; dio
originalnog projekta arhitekte Dusana
Zivanovica iz 1925. godine, osnova,
presjek i dio izgleda tornja zvonika (ARS)

35 | Saborna Crkva Svete Trojice; dio originalnog
projekta arhitekte Dusana Zivanovica iz
1925. godine, izgled sa sjevera (ARS)

kasnosrednjovjekovne Srbije. Zvonik je rijeSen kao slobodnosto-
je€i na juznoj strani, a sa crkvom je povezan krac¢im natkrivenim
hodnikom pod arkadama. Glavni i bocni ulazi tretirani su jednako.
Rjesenje je slicno savremenim crkvama poput Hrama Svetog Save
i Crkve Svetog Marka u Beogradu, kao i crkve na Oplencu. (Vida-
kovi¢, 33)

U obradi fasadnih povrSina primjetna je zrelost u selekciji i sin-
tezi arhitektonskih motiva, pri cemu posebno dolaze do izrazaja
bifore, rozete i slojevita drugostepena plastika, pazljivo integri-
sani u ritam volumena. Dvobojna fasada u blijedocrvenim i oker
tonovima, bijela kamena dekoracija, rozete i vijenci podsjecaju na
Ravanicu i Lazaricu - vrhunska ostvarenja Moravske Skole. Time je
Zivanovic ostvario evolutivni prelaz od €istih hanzenati¢kih obra-
zaca prema identitetski osvijestenoj nacionalnoj interpretaciji,
dovodeci svoj sakralni opus u Banjoj Luci do arhitektonske i sim-
bolicke zrelosti. Ova arhitektura zadrzala se u kolektivnom pam-
cenju Banjalucana i izazvala snazne emocije po zavrsetku obnove
2004. godine.

Prvo bogosluzenje u nedovrSenom hramu je odrzano 15. septem-
bra 1928. godine, povodom desetogodisnjice proboja Solunskog
fronta.

Unutrasnje uredenje i dekoracija poCinju tek 1938. godine, a u njima
ucestvuju brojni umjetnici predvodeni Jovanom Bijelicem (1886-
1964) sa njegovom grupom “Oblik”, koju su Cinili: Veljko Stanoje-
vi€ (1892-1967), Svetislav Strala (1891-1957) i Petar Suhacev. Tako su
Bijelic, Strala i i Stanojevic izradili ornamentiku. Suhacev i Jaroslav
Kratina (1893-1973), su izradili freske i ikone, dok je Grigorije Iva-
novi¢ Samojlov®’, bio pobjednik konkursa za projekat ikonostasa,
polijeleja i stolarije. (Vidakovic, 29) Ikonostas je izradio Dragoje
Barac, duborezac i umjetnicki stolar iz Beograda, dok su polilej i
ostala rasvjetna tijela djelo “Belarusa,” takode iz Beograda.

Crkva je osvecena 18. maja 1939. godine, nakon zavrSetka radova
na enterijeru, a kum na osvecenju je bio Svetislav Milosavljevic
(1882-1960), nekadasnji ban Vrbaske banovine (1929-1934), koji je
snazno podrzavao izgradnju objekata i ubrzao izvodenje radova.

35 Grigorije (Grigorje) lvanovi¢ Samojlov (Taganrog, 8. septembar 1904-Beograd, 15.
oktobar 1989) bio je ruski emigrant, arhitekta, dizajner, slikar i profesor Tehnickog
fakulteta Univerziteta u Beogradu. U meduratnoj i poslijeratnoj Jugoslaviji ostavio
prepoznatljiv opus u rasponu od akademizma i (srpsko)vizantijskog izraza do
modernizma i art dekoa, posebno kroz reprezentativne stambene objekte i

enterijere beogradskih palata.

Crkva je bila opremljena sa Cetiri zvona iz austrijske livnice Gra-
smajer®*, mozaike iznad portala - Sv. Trojica iznad glavnog portala,
Hrist Spasitelj na juznoj Strani i Presveta Bogorodica na sjevernoj
strani, izradila je njemacka radionica Puhl & Wagner.”

40 | Hram Hrista Spasitelja; izgled iz vazduha sa istoka (Aleksandar Cavi¢, 2020)
=

UNISTENJE | OBNOVA

Vec u aprilu 1941, tokom nacistickog bombardovanja Banje Luke,
crkva je tesko osStecena - najviSe oltarska apsida i unutrasnjost.
lako su strucnjaci poput banjaluckih arhitekata Stojana Borov-
nice® i Aleksandra Vulica tvrdili da je sanacija moguca i isplativa,
nove vlasti NDH naredile su njeno rusSenje. Naime, na misljenje

2 2t AL

37 | Saborna Crkva Svete 38 | Saborna Crkva Svete Trojice; 39 | Saborna Crkva Svete
Trojice; oStecenja na apsidi detalj rusenja hrama nakon Trojice; detalj ruSenja hrama
i istocnom zidu nakon bombardovanja (STRADANJE SVETINJA: nakon bombardovanja
bombardovanja (ARS) Hram Svete Trojice u Banjoj Luci) (STRADANJE SVETINJA: Hram

Svete Trojice u Banjoj Luci)

36 Grassmayr (GlockengieRerei Grassmayr, Innsbruck, Austrija) je jedna od
najpoznatijih evropskih livnica crkvenih zvona i najstarije porodicno vodeno
preduzece te vrste u Austriji, s kontinuiranom tradicijom livenja zvona od 1599.
godine. o B ) o o 41 | Hram Hrista Spasitelja; izgled sa sjeveroistoka (Nemanja Popovic, 2025)
37 Puhl & Wagner bila je vodeca berlinska radionica za staklene mozaike i vitraze,

osnovana 1889. godine u Berlinu, koja se vec krajem 19. i pocetkom 20. vijeka

afirmisala kao najznacajniji njemacki proizvodac staklenih mozaika. Kompanija je

prestala s radom 1969. godine.

38 Napomena 20

Borovnice i Vulica® je ustaskom stoZerniku Viktoru Guticu pri-
mjedbovao inzenjer i gradevinski preduzimac Franjo Mikus*® uka-
zavsi na njihovu pristrasnost. Tokom avgusta iste godine, Jevreji i
Srbi su pod prisilom izvodili radove na razidivanju i rusenju hrama,
kojima je rukovodilo gradevinsko preduzece Emilija Soravije, Ciji je
brat Etore bio blizak Guticev saradnik. Razidani gradevinski mate-
rijal je korisc¢en i za obnovu drugih zgrada.

="y

e

42 | Hram Hrista Spasitelja; izgled unutrasnjosti hrama, centralni mozaik glavne kupole (2022)

52

39 Aleksandar Vuli¢ (Prijedor, 1896-Zagreb, 1967) diplomirao je 1923. godine na
Visokoj tehnickoj skoli u Pragu. U Banjoj Luci je radio kao privatni arhitekta i

gradevinski preduzetnik. (Cvijic, 107)

40 Franjo Miku$ (Sarajevo, 1901-Zagreb, 1955) diplomirao je na gradevinskom
odsjeku Tehnickog fakulteta u Zagrebu 1924. godine, kada je poceo raditi za
kraljevsko Ministarstvo gradevine na poziciji u Kragujevcu. U Banjaluku je dosao
1927. godine, a 0od 1929. godine do kraja Drugog svjetskog rata radio je kao ovlasceni

gradevinski preduzimac. Nakon rata je radio u Srednjoj tehnickoj Skoli. (Cvijic,
107-108)

SABORNI HRAM HRISTA SPASITELJA

Na temeljima crkve 27. jula 1946. godine je otkriven Spomenik
palim Krajisnicima, povodom Dana oslobodenja grada - 22. aprila.
Vlasti Socijalisticke Federativne Republike Jugoslavije nisu dozvo-
ljavale obnovu hrama. Tek, umjesto obnove hrama, dozvoljena je
gradnja manje crkve, posvecene takode Svetoj trojici, na lokaciji
istocno od Vladicanskog dvora. Ta crkva je sluzila kao privremeni
saborni hram sve do obnove porusenog hrama.

43 | Hram Hrista Spasitelja; izgled unutrasnjosti hrama, ikonostas (2022)

Raspadom Jugoslavije i promjenom politickih i drustvenih uslova,
zapocinje obnova sabornog hrama. Prvo je 27. decembra 1990.
godine poceo sa radom Inicijativni odbor za obnovu hrama, na
Celu sa Njegovim PreosveStenstvom episkopom banjaluckim Jefre-
mom. Spomenik palim Krajisnicima je izmjeSten na lokaciju ispred
hotela Bosna u vremenu od 24. decembra 1991. do 14. januara 1992.
godine. PocCetkom iste godine prestaje sa radom Inicijativni, a
pocinje sa radom gradevinski odbor od 12 ¢lanova, takode sa epi-
skopom Jefremom na celu.

Iste godine zapoceli su radovi na otkrivanju temelja, a osvestao ih
je patrijarh srpski Pavle (Stojcevic) 17. oktobra 1993. godine. Hram
je posvecen Hristu Spasitelju, a odluceno je da se zadrZi izvorni
izgled uz koriscenje adekvatnih savremenih materijala i tehnika.
lako je planirano da se radovima na izgradnji pristupi odmah po
okoncanju rata, isto se desilo tek 1999. godine. Banjalucki arhi-
tekta Nebojsa Balic je izradio prvi projekat, a kako je Bali¢ uskoro
napustio grad, projekat je kasnije preuzeo njegov pomocnik i ¢lan
tima, gradevinski inZzenjer Rade Filipovic. Filipovicu su se pridru-
Zili takode gradevinski inZenjer Nenad Stanisljevic i arhitektonski
tehnicar Petar Orlic.

Projekat je zadrZao izvorna obiljeZja, ali je ukljucio nove tehnolo-
gije, prije svega u pogledu upotrebe savremenih materijala i teh-
nickih rjeSenja koja ne narusSavaju estetiku arhitekture, a dopri-
nose stabilnosti i korisnickom komforu. Tako su, izmedu ostalog,
izvedeni troslojni zidovi od opeke, armiranobetonske ispune i
kamena, koji je za ovu priliku uvezen iz Irana. Krovovi su pokriveni
limom sa pozlatom.

Hram je za vjernike otvoren 24. septembra 2004. godine, uz nasta-
vak brojnih radova. Vecina gradevinskih radova je okoncana 20009.
godine, a Cin osvecenja je obavljen 28. maja iste godine, na praznik
Vaznesenja Gospodnjeg. Radovi na enterijeru, ukljucujuci mozaike,
jos traju.

' NJEMACKA
EVANGELISTICKA
CRKVA

Ulica Mladena Stojanovica 4

ISTORIJSKI KONTEKST

Sa dolaskom brojnih doseljenika u Banju Luku, Sto kroz organi-
zovanu kolonizaciju austrougarskih vlasti, Sto kroz plansko dovo-
denje administracije, pripadnika vojnih korpusa, trgovaca, zana-
tlija itd. rastao je broj evangelista u gradu, kojima je bila potrebna
bogomolja za upraznjavanje vjerskih i duhovnih potreba. Narasta-
juci broj stanovnika evangelisticke vjeroispovijesti moZe se pratiti
i kroz rezultate popisa stanovnistva u Bosni i Hercegovini, pa tako
za godine 1879. i 1885. nema zabiljeZenih, a za 1895. godinu biljezi
se 3.596 vjernika, potom 1910. godine 6.342 vjernika, 1921. godine
6.627 vjernika, a 1931. godine 7.094 vjernika. Podaci nisu zabiljezeni
u godinama 1948. i 1953. Sto govori u prilog opservaciji da se veliki
broj njemackih doseljenika evangelisticke vjeroispovijesti iselio
tokom Drugog svjetskog rata, odnosno poginuo u borbama. (Pre-
radovic et. al, 2017b, 195-196)

U Banjoj Luci, crkva i Zupna kuca u jednom objektu - Deutsche
Evangelische Kirche und Pfarrhaus, sagradeni su uz istorijsku
Kaiserstraf3e u blizini tadasnjeg kompleksa vojne bolnice (K. u. K
Truppen Spittal) - danasnjeg Parka Mladen Stojanovic po projektu
arhitekte Ludwiga Hubera*' iz 1895. godine. (Malinovic et al, 2015,
30-31; Preradovic et al. 2024, 160-161)

Objekat je izgubio osnovnu funkciju i kao takav ne pripada organi-
zacionoj strukturi odgovarajuce vjerske zajednice.

41 Ludwig Huber (12. avgust 1859, Siegharting kod Schertinga, Gornja Austrija
- 17. jul 1921, Sarajevo) zavrsio je Drzavnu zanatsku Skolu (Staatsgewerbeschule),
arhitektonski odsjek u Salzburgu 1881. godine. Po dolasku u Bosnu i Hercegovinu,
radio je prvo u Mostaru od 1889. godine, a od naredne godine u Sarajevu, gdje je
bio zaposlen u Odsjeku za visoku gradnju gradevinskog odjeljenja Zemaljske vlade.
Huber je u Banjoj Luci projektovao jos i Javnu bolnicu (1891-1892. godine). (Krzovic¢
248; Malinovic, 2025, 96)

ARHITEKTONSKE KARAKTERISTIKE

Smatra se da je Huber bio pod snaznim uticajem Karla Parzika, Sto
je vidljivo u njegovom istoricistickom pristupu, izrazenom i u pro-
jektu opste bolnice u Banjoj Luci (Gemeindespital - Spitalanlage),
kao i na ovom objektu. Huberu je trebala jos Citava decenija da
svoje projektantske principe prenese sa istoricizma, preplavlje-
nog modelima obnove renesanse ka secesiji (Dimitrijevi¢ 84), $to
Ce postati vidljivo na realizacijama u Sarajevu kasnije.

44 | Njemacka evangelisticka crkva i Zupni dom; izgled glavne
fasade sa sjeverozapada (Nemanja Popovic, 2025)

Zgrada crkve i Zupnog doma ima prizemlje i suteren ispod cijelog
objekta, dok sredisnji dio objekta ima jos jedan sprat, ¢ineci tako
kaskadnu kompoziciju glavne fasade sa bocnim jednospratnim
krilima. Oko cijelog objekta proteZe se naglasen postament, dok
vijenac nije izrazen kao u Huberovim ranijim projektima. Ulaz je
bio naglasen izbocenjem u odnosu na osnovnu ravan fasade, nat-
krivenim jednostavnim timpanonom. Uglovi svakog od volumena
su istaknuti kamenom dekoracijom.

NJEMACKA EVANGELISTICKA CRKVA

Zanimljivo je da je upravo ulazna fasada vremenom izmijenjena.

Ulazni portal viSe ne postoji, pa je novi glavni ulaz formiran sa
zadnje, istoCne strane objekta. Na njegovo mjesto na procelju
dodan je niz simetricno rasporedenih prozora.

O istorijatu crkve nakon 1. svjetskog rata se zna veoma malo. Za
pretpostaviti je da je objekat izgubio osnovnu namjenu vec nakon
1. ili najkasnije nakon 2. svjetskog rata, pogotovo imajuci u vidu
da u istorijskim izvorima nisu zabiljeZene aktivnosti evangelista u
gradu u tom periodu.

45 | Njemacka evangelisticka crkva i Zupni dom; izgled glavne fasade sa
jugozapada; fotografija iz austrougarskog perioda (Husedzinovic, 2005, 203)

Objekat je 1969. oSteCen u zemljotresu, da bi ‘70ih godina bio
rekonstruisan. Pretpostavlja se da je tada dobio izmijenjen izgled
procelja kakav ima sada. Poznato je da je 1989. godine korisnik
objekta bio Zavod za ekonomiku i razvoj a.d. Banja Luka, a pored
Zavoda, recentni korisnik je i Inovacioni centar. Kako se vec duzi
vremenski period objekat koristi kao poslovni, u javnosti uglav-
nom nije poznat po svojoj nekadasnjoj sakralnoj namjeni.

Objekat nekadasnje Njemacke evangelisticke crkve i Zupne kuce,
kao dio urbanog pejzaza nekadasnje KaiserstrafSe — danasnjih UI(RAJINSI(A CRI(VA
ulica Kralja Petra | Karadordevica i Mladena Stojanovica - progla-

oo et oo s g, Gt HRISTA CARJA

Srpska ulica 26

Ukrajinska Crkva Hrista Cara u Banjoj Luci jedan je od najrepre-
zentativnijih znakova visenacionalnog i vjerski raznolikog nasljeda
grada. lzgradena kao bogosluzbeno srediSte za pripadnike ukra-
jinske grkokatolicke zajednice, ova crkva svjedoci o doseljava-
nju Ukrajinaca u Bosnu i Hercegovinu tokom kraja 19. i pocetka 20.
vijeka, prvenstveno u okviru austrougarskih kolonizacionih poli-
tika. Ukrajinci su dolazili pretezno iz Galicije, odnosno zakarpat-
skih krajeva savremene Ukrajine, uglavhom kao seosko stanov-
nistvo katolicke vjeroispovijesti grckog obreda, i u Banjoj Luci su
formirali kompaktnu zajednicu sa snaznim kulturnim i vjerskim
osloncima.

Grkokatolici nastanjeni u Bosni i Hercegovini za vrijeme austrou-
garske vlasti pripadali su u periodu od 1900. do 1909. godine pod
upravu Krizevacke eparhije. U periodu od 1909. do 1914. godine
jurisdikcija je preseljena u Vrhbosansku nadbiskupiju, kada je
imenovan i rimokatolicki generalni vikar za grkokatolike u Bosni
i Hercegovini. U periodu od 1914. do 1924. godine uspostavljena
je Apostolska administratura, Sto je predstavljalo drugi stepen
samostalnosti prije osnivanja samostalne eparhije. Sjediste tadas-
njeg administratora Aleksija Buzjuka bilo je upravo u Banjoj Luci,
medutim od 1924. godine Krizevacka eparhija preuzima jurisdikciju
nad ovim podrucjem. U vremenu od 1978. do 2005. godine postojao
je Bosansko-slavonski vikarijat, a potom je osnovan Grkokatolicki
vikarijat Krizevacke eparhije u Bosni i Hercegovini.

Dakle, organziaciono hram djeluje u okviru Vikarijata, koji je
— —e p— . . ponovo potvrden 2. oktobra 2009. s nazivom Grkokatolicki vika-

46 | Njemacka evangelisticka crkva i Zupni dom; izgledi . . . . .. -~ . .

i presjek, dio originalnog projekta iz 1895. godine, autor rijat u Bosn.l H.erCEgovml' U sasjcav Vlkar”‘—f‘ta ulaze zupe: Bapja

Ludwig Huber (ABH, ZVS, 3. 51-158-4/1910) Luka, Cerovljani, Derventa, Devetina, Kamenica, Kozarac, Lepenica,

LiSnja, Prnjavor i Stara Dubrava. (,Biskupski vikarijati i dekanati

Krizevacke eparhije”)

Nakon nekoliko talasa doseljavanja kolonista germanskog porije-
kla iz drugih krajeva Austro-Ugarske i njemackog carstva u peri-
odu od 1878. do 1895. godine, vecinom potpomognutim entu-
zijazmom, promotivnim aktivnostima i napornim radom opata
trapistickog samostana Marija Zvijezda u Delibasinom selu nado-
mak Banje Luke, Franza Fanera, u periodu od 1895. do 1904. usli-
jedila je planska kolonizacija ne samo u Sirem rejonu Banje Luke,
nego mnogo Sire sa fokusom na sjeverozapadnu Bosnu (okruzi
kojima su pripadali Banja Luka, GradiSka i Prnjavor, sjeveroistocnu
Bosnu (podrucje oko Dervente, Bijeljine i Zvornika), te Hercegovinu
(oblast oko Konjica). (Todorovic Bili¢, 121; Preradovic et al. 2024,
16-30)

womoaion gr. kol ﬂ'll'l--'.l n B Do

47 | Ukrajinska Crkva Hrista Carja; izgled ikonostasa stare crkve. Ikonostas
je 1939. godine besplatno izradio slikar crkvenih motiva Milenko Duric

Za veliki broj pripadnika grkokatolicke denominacije doseljene u
sistematskoj kolonizaciji za vrijeme austrougarske vlasti, domi-
nantno Ukrajinaca unijata, koji su govorili ukrajinskim jezikom,
rejon Banje Luke je ostao domom i nakon raspada carstva. U novo-
formiranoj kraljevini Ukrajinci su nastavili svoj zivot i rad, u velikoj
mjeri integrisani u lokalne dustvene tokove. Tako je 1932. godine
i Banja Luka, nakon veceg broja hramova sagradenih u mjestima
primarne kolonizacije, dobila jedan grkokatolicki hram. Hram
posvecen Hristu Carju (ukr. Xpucma Llaps) je podignut uz parcelu
rimokatolickog samostana Klanjateljica Krvi Hristove u nekadas-
njoj Salvatorgasse, kasnije ulici Fra Grge Martica, danasnjoj Srp-
skoj ulici.

UKRAJINSKA CRKVA HRISTA CARJA

UNISTENJE | OBNOVA

Kuca za smjestaj svestenika i zemljiSte za crkvu kupljeno je 1930.
godine. Iste godine osnovan je Odbor za izgradnju Crkve Hrista
Carja. Manja crkva skromnijih dimenzija i arhitekture sagradena
je 1932. godine. U Saveznickom bombardovanju 29. i 31. maja 1944.
godine hram je tesko ostecen i kasnije srusen. Na projekat za
obnovu i izgradnju se do 1990. godine. Projekat novog hrama je
saCinio banjalucki arhitekta Pavle Pastar*. (Okilj et. al, 11) Obnova
hrama po novom projektu je pocela 1998. godine.

Uz projekat hrama, sacinjen je i projekat parohijskog doma, autora
arhitekte Vladimira Mutica, izraden takode 1990. godine. Dom
je predviden na lokaciji zapadno od hrama, medutim ta pozicija
nikada poslije nije oslobodena za tu namjenu, pa projekat nije ni
realizovan.

ARHITEKTONSKE KARAKTERISTIKE

O arhitekturi prve crkve se malo zna, a sacuvana i dostupna doku-
mentacija, medu kojom su i fotografije, nije dovoljna za precizniju
analizu i evaluaciju arhitektonskih osobina. Zanimljivo je da je

sacuvana fotografija ikonostasa iz te crkve, Ciji je autor Milenko
Duric.”

Novi projekat crkve je djelo arhitekte Pavla Pastara koji se opre-
djelio za projekat u duhu srednjovjekovne sakralne arhitek-
ture, sa jakim uplivima neobaroka i neovizantijskog stila. Osnova
hrama je jednoprostorna sa istaknutom polukruznom apsidom, te

42 Pavle Pastar, arhitekta (Beograd, 1930-Banja Luka, 2010). Pavle Pastar je u ranom
djetinjstvu, 1934. godine sa porodicom dosao u Banju Luku, gdje mu je otac borde
dobio angazovanje u Drzavnoj hipotekarnoj banci. Za vrijeme Drugog svjetskog
rata, Pastar je sa porodicom otisao u izbjegliStvo u Srbiju, prvo u Beograd, gdje je
pohadao dva razreda 9. muske gimnazije, a potom u Vrsac, gdje je zavrSio preostala
dva i malu maturu. Sredinom ljeta 1945. godine Pastar se sa porodicom vratio u
Banju Luku, gdje je nastavio Skolovanje u Srednjoj tehnickoj Skoli. Po svrsetku
Skole, prema planskoj raspodjeli kadrova odlazi u Sarajevo, potom Fojnicu, Gornji
Vakuf i odsluzenje vojnog roka u Makedoniji, prije ponovnog povratka u Banju
Luku. Do odlaska na studije arhitekture, bio je zaposlen u Vojno-gradevinskom
odsjeku kao tehnicki rukovodilac na gradnji stambenih objekata za vojne potrebe.
Studij arhitekture je pohadao i zavrSio u Beogradu, a kao apsolvent je praksu
dugu osam mjeseci obavio u birou Josef Wiedemann (1910-2001), profesora
Tehnickog univerziteta u Minhenu. Kao arhitekta, Pastar je bio zaposlen samo u
Urbanistickom zavodu u Banjoj Luci. Jedan od najznacajnijih radova sa pocetka
karijere, za koji je i nagradivan, je Regulacioni plan naselja Borik (1965), a posebno
se istice i Urbanisticki plan grada Banje Luke izraden u periodu 1970-1975. godine,
kada je i usvojen. Izmedu ostalih, Pastar je nagraden nagradom ,Veselin Maslesa“
za doprinos nauci, Poveljom grada Banje Luke, Zahvalnicom Zavoda za zastitu
spomenika kulture i Pohvalom Savjeta narodne odbrane, Banja Luka.

43Milenko Duri¢ (Zemun, 29. juli 1894 — Zagreb, 25. januar 1945), slikar.

50 | Ukrajinska Crkva Hrista

Carja; poprecni presjek; dio
originalnog projekta iz 1990. godine,
autor Pavle Pastar (ustupljeno

iz arhiva porodice Pastar)

48 | Ukrajinska Crkva Hrista Carja; osnova prizemlja; dio originalnog projekta
iz 1990. godine, autor Pavle Pastar (ustupljeno iz arhiva porodice Pastar)

51 | Ukrajinska Crkva Hrista

Carja; poduzni presjek; dio
originalnog projekta iz 1990. godine,
autor Pavle Pastar (ustupljeno

iz arhiva porodice Pastar)

. 52 | Ukrajinska Crkva Hrista Carja; izgledi; dio originalnog projekta iz 1990.

godine, autor Pavle Pastar (ustupljeno iz arhiva porodice Pastar)

49 | Ukrajinska Crkva Hrista Carja; osnova galerije; dio originalnog projekta
iz 1990. godine, autor Pavle Pastar (ustupljeno iz arhiva porodice Pastar)

UKRAJINSKA CRKVA HRISTA CARJA

SEDAM MOSTOVA BANJALUKE 63



64

55 | Ukrajinska Crkva Hrista Carja; izgled sa
jugoistoka, 2025 (Nemanja Popovic, 2025)

53 | Ukrajinska Crkva Hrista Carja; izgled apside sa oltarom (2025)

54 | Ukrajinska Crkva Hrista Carja; detalj unutrasnje
dekoracije u podu kod ulaznog portala (2025)

56 | Ukrajinska Crkva Hrista Carja; izgled glavne fasade
sa sjeveroistoka (Nemanja Popovi¢, 2025)

UKRAJINSKA CRKVA HRISTA CARJA SEDAM MOSTOVA BANJALUKE 65



proskomidijom i dakonikonom takode u polukruznom obliku, koji
u cjelini formiraju trolisnu dispoziciju iza ikonostasa. Na procelju
se u osnovi nalazi narteks takode oblikovan polukruzno sa dva
krila, dok se iznad centralnog portala nalazi aksijalno postavljen
zvonik. Zvonik je integrisan u frontalni volumen crkve, s visokom
tamburastom strukturom i lukovicastom kupolom. Procelje je
simetricno, naglaseno sredisnjom vertikalom i uokvireno bocnim
tornjevima - Sto daje monumentalnost ¢itavom volumenu. Glavni
ulaz je na sjevernoj strani, upravo izmedu polukruznih baza zvo-
nika, dok se i na zapadnoj fasadi nalazi jos jedan ulazni portal.
Nad centralnim prostorom naosa, iznad srediSnjeg traveja, nalazi
se kupola sa visokim tamburom, oSupljenim biforama, dok se
dvije manje kupole nalaze iznad bocnih krila kod ulaznog portala
i polukalota iznad oltarske apside, Sto je uobicajeno za grkokato-
licke crkve istocne Evrope. Sve kupole, ukljucujuci i onu nad zvoni-
kom su izvedene kao lukovicaste kupole sa krstovima iznad. Hram
ima galeriju sa pjevnickim prostorom, smjestenu na spratu, kojem
se pristupa preko elipsoidnog stepenista lociranog u juznom krilu
sjevernog procelja.

Fasade su malterisane, bojene u pastelno plavu - simbol neba i
duhovne Cistote, koja je tipicna u domicilnoj sakralnoj arhitekturi.
Jedini fasadni ukrasi su profilisani vijenci, dekorativni frizovi sa
stilizovanim arkadicama, kao i segmentirani prozori izvedeni kao
monofore i bifore, sa luénim zavrsetkom. Sva fasadna plastika je
naglasena bijelom bojom. Krov je pokriven glaziranim biber crije-
pom, dok su sve kupole pokrivene bakarnim limom.

Unutrasnjost crkve je skromna, liturgijski organizovana po obrascu
vizantijskog obreda, uz trenutni izostanak ikonostasa kojim bi se
razdvojio oltarski prostor od lade.

Arhitektonski izraz crkve je monumentalan, naglasen sa izraze-
nom vertikalnom simbolikom i veoma distinktnom artikulacijom
sakralnog identiteta grkokatolicke konfesije reflektovane kroz
boju fasade i lukovicaste kupole.

ADVENTISTICKA
CRKVA

Milana RaRiéa 13

ISTORIJSKI KONTEKST

Adventisti sedmog dana* u Banjoj Luci, kao i u ostatku Bosne i
Hercegovine, prisutni su od pocetka 20. vijeka (Suslji¢, 147-148), a
njihovo prisustvo je povezano s misionarskom djelatnoscu koja se
Sirila iz centralne Evrope (posebno iz Austro-Ugarske i Njemacke)
i Balkana. (Gali¢, 160-161) Aktivnosti u Banjoj Luci biljeZze se i
izmedu dva svjetska rata, kada dolazi do stabilnijeg organizovanja

o R & ik L :

57 | Adventisticka crkva; fotografija tokom izvodenja radova na
adaptaciji (1951-1953) (ustupljeno iz arhiva Adventisticke crkve)

44 Adventisti sedmog dana su hriscanska protestantska zajednica koja je nastala
sredinom 19. vijeka u Sjedinjenim Americkim Drzavama, iz pokreta milerita, s
naglaskom na skori drugi dolazak (advent) Isusa Hrista. Zajednica je formalno
organizovana 1863. godine. Kljucna obiljezja njihove vjere ukljucuju postovanje

subote kao dana odmora, vjeru u Hristov povratak, naglasak na zdrav nacin zZivota,

te znacajnu ulogu prorocice Ellen G. White u doktrinarnom oblikovanju. (Bull i
Lockhart)

manjinskih protestantskih zajednica, posebno nakon austrougar-
ske uprave, koja je otvorila prostor za veci broj konfesija i vjer-
skih inicijativa. Nakon Drugog svjetskog rata, adventisti nastav-
ljaju s radom i u okviru Jugoslavije, iako pod znatnim restrikcijama.
Prema novijim podacima iz 2017. godine, HriS¢anska adventisticka
crkva u Bosni i Hercegovini broji tek nesto viSe od 600 ¢lanova.
(2017 Annual, 28)

Hriscanska adventisticka crkva u Banjoj Luci se nalazi u objektu
izvorno gradenom 1951-1953. godine i kasnije rekonstruisa-
nom i dogradenom 80-ih godina od strane znamenitog arhitekte
Zivorada Jankovica.*

Organizaciono, crkva djeluje u okviru Adventisticke crkve Bosne i
Hercegovine, Jugoistocne unije konferencije - Transevropske divi-
zije HriScanske adventisticke crkve.

GRADNJA | ARHITEKTONSKE KARAKTERISTIKE

Prva faza gradnje obuhvata period od kraja 1951. do kraja 1953.
godine i oznacava pocetak procesa adaptacije postojeceg stam-
benog objekta u sakralni prostor u nekada3njoj ulici Zelje Barica
13, danas ulici Milana Rakica. Zbog specificne prirode te adapta-
cije, tadasnje vlasti su pruZzali izraZzen otpor ideji gradnje crkve.
Investitor i ¢lanovi crkvene zajednice suocavali su se od samog
pocetka s problemima pri pribavljanju gradevinskih dozvola i pra-
tece dokumentacije.

Prva molba je podnesena 16. oktobra 1951. godine, a njeno kasnije
odobravanje znacilo je izdavanje gradevinske dozvola za adapta-
ciju zgrade u poslovne prostorije namijenjene Hriscanskoj adven-
tistickoj crkvi. Pocetkom 1953. godine podneseni su novi zahtjevi

45 Zivorad Jankovi¢ (Visegrad, 19. 8. 1924-Sarajevo, 1990) bio je istaknuti sarajevski
arhitekta, profesor i dekan Arhitektonskog fakulteta u Sarajevu, redovni clan
Akademije nauka i umjetnosti Bosne i Hercegovine. Nakon diplomiranja u
Beogradu 1950. godine, radio je kao projektant u sarajevskoj firmi ,Dom*“ (1952-
1970), a usavrsavao se u Skandinaviji (1960) i na Univerzitetu Micigen (1963). Od 1968.
godine zaposlen je na Arhitektonskom fakultetu Univerziteta u Sarajevu. Njegov
arhitektonski opus obuhvata niz znacajnih objekata modernistickog izraza, medu
kojima se izdvajaju: Fabrika duvana sa Muhamedom Kadicem, poslovna zgrada
Zavoda za socijalno osiguranje u Sarajevu, Kulturno-sportski centar Skenderija u
Sarajevu, poslovna zgrada Energoinvesta u Sarajevu, sportski centar Vojvodina
(SPENS) u Novom Sadu, sportski centar Gripe sa trznim centrom Koteks u Splitu,
drustveno-sportski centar ,Boro i Ramiz” u Pristini, nova Zeljeznicka stanica u
Banjoj Luciitd. Osim Cinjenice da je bio cijenjen ¢lan Hriscanske adventisitcke crkve,
Jankovic je projektovao i sakralne objekte za istu, koji ostaju slabo dokumentovani,
ali predstavljaju vrijedan segment njegovog sveobuhvatnog stvaralastva. Pored
crkve u Banjoj Luci, Jankovic je projektovao i crkvu u srbackom selu NoZicko. U
Novom Sadu gimnazija pod okriljem Adventisticke crkve nosi ime ovog arhitekte.

ADVENTISTICKA CRKVA

58 | Adventisticka crkva; segmenti
projekta za prvobitnu adaptaciju,
presjek (1951-1953) (ustupljeno iz
arhiva Adventisticke crkve)

60 | Adventisticka crkva; segmenti
projekta za prvobitnu adaptaciju, izgled
sa uli¢ne strane (1951-1953) (ustupljeno
iz arhiva Adventisticke crkve)

59 | Adventisticka crkva; segmenti projekta za
prvobitnu adaptaciju, osnova sprata (1951-1953)
(ustupljeno iz arhiva Adventisticke crkve)

61 | Adventisticka crkva; segmenti projekta za
prvobitnu adaptaciju, izgeld iz dvorista (1951-
1953) (ustupljeno iz arhiva Adventisticke crkve)

radi produzenja prethodne dozvole, koja je u meduvremenu iste-
kla zbog nedostatka finansijskih sredstava za blagovremeni nasta-
vak radova.

RjeSenje po molbi od 8. oktobra 1953. godine, kojom se trazilo
odobrenje izmjena u okviru adaptacije crkvenog objekta, odbi-
jeno je. Umjesto toga, dozvoljena je iskljucivo adaptacija zgrade u
stambene svrhe. Glavni razlog za odbijanje bio je navodno samo-
voljno odstupanje od prvobitne dozvole, Sto je utvrdeno komisij-
skim pregledom na licu mjesta 1. oktobra 1953. godine, te je to
povlacilo obustavu radova i druge zakonom predvidene sankcije.

Istog dana podnesena je nova molba za nastavak radova, kojom
je objasnjeno odstupanje od prvobitne dozvole. 1z molbe je bilo
jasno da je investitor zgradu namijenio iskljucivo bogomolji, a ne
za poslovne ili stambene svrhe. | ova molba je odbijena, buduci da
je iz sadrzaja adaptacije bilo vidljivo da objekat ne sadrzi druge
poslovne prostorije osim molitvenog prostora i kancelarije crkve -
pri cemu bogomolja nije tretirana kao poslovni prostor.

Svaka izmjena i odstupanje od prvobitnog projekta koriscena je
kao osnov za odbijanje produzenja gradevinske dozvole. Ovakav
razvoj dogadaja Cesto je dovodio do potpune obustave radova,
uslovljavajuci da objekat kroz svoju istoriju prolazi kroz vise faza
izgradnje. Posljednje Sto je tada bilo dozvoljeno za izgradnju bila
je — mala Supa za drva.

O drugoj fazi, iako novijoj po datumu, ne postoji mnogo doku-
mentovanih podataka. Vrijedan izvor informacija su vjernici koji
pamte radove na rekonstrukciji i dogradnji objekta. Zivorad Jan-
kovic je prvobitno adaptiran objekat skladno uklopio s novim dije-
lom crkve, povezujuci ih u jedinstvenu cjelinu modernog izraza.
Osnovni objekat, nekada pokriven kosim krovom, dobio je ravnu
krovnu terasu, a ostale izmjene su se ogledale prvenstveno u pro-
zorima, koji su bili vecih dimenzija u odnosu na prvobitne, iako je
njihov raspored ostao vjeran originalnom planu.

Izgradnja novog dijela objekta zapocela je krajem 1970-ih, a inten-
zivirala se pocCetkom 1980-ih godina. Kao i u prvoj fazi, crkva se
suocavala sa s institucionalnim otporom i brojnim administrativ-
nim preprekama. Savo Markovi¢, tadasnji radnik i ¢lan crkve, bio
taj koji je pravovremeno uspio da se dogovori s nadleznim vla-
stima i pribavi svu potrebnu dokumentaciju za nastavak i dovrse-
tak izgradnje.

ADVENTISTICKA CRKVA

62 | Adventisticka crkva; fotografija snimljena nedugo nakon Cina osvecenja
novodogradenog dijela crkve (ustupljeno iz arhiva Adventisticke crkve)

63 | Adventisticka crkva; segmenti projekta za prosirenje; osnova prizemlja, 65 | Adventisticka crkva; segmenti projekta za prosirenje; presjeci,
autor Zivorad Jankovic (ustupljeno iz arhiva Adventisticke crkve) autor Zivorad Jankovié (ustupljeno iz arhiva Adventisticke crkve)

64 | Adventisticka crkva; segmenti projekta za prosirenje; osnova galerije, 66 | Adventisticka crkva; segmenti projekta za prosirenje; presjeci sa izgledom
autor Zivorad Jankovic (ustupljeno iz arhiva Adventisti¢ke crkve) i detaljima, autor Zivorad Jankovi¢ (ustupljeno iz arhiva Adventisticke crkve)

67 | Adventisticka crkva; izgled procelja sa juga (Nemanja Popovi¢, 2025)

69 | Adventisticka crkva; izgled 70 | Adventisticka crkva; detalj oltara
glavne dvorane sa galerije (2025) sa krstionicom u pozadini (2025)

71 | Adventisticka crkva; detalj 72 | Adventisticka crkva; detalj spustene
rasvjetnih tijela u glavnoj dvorani (2025) tavanice u glavnoj dvorani (2025)

68 | Adventisticka crkva; izgled crkve sa jugoistoka (Nemanja Popovic, 2025)

Gradevinski radovi odvijali su se u skladu s tehnickim moguc-
nostima tog perioda - uz mnogo ru¢nog i mehanickog rada i
neznatnu upotrebu masina. Crkva je osvecena 15. avgusta 1987.
godine. Kada je u suterenu crkve izgradena velika sala, adventisti
su privremeno presli u taj prostor i u njemu odrzavali bogosluze-
nja, jer stari dio vise nije ispunjavao uslove za upotrebu. Po zavr-
Setku citavog objekta, velika dvorana na prizemlju je stavljena u
upotrebu kao glavni prostor za bogosluzenja, dok je dvorana u
suterenu nastavila da se koristi kao sala za okupljanja, uz druge
pomocne prostorije.

Funkcionalno i konstruktivno, crkva sada ima dva jasno odvojena
dijela, koja arhitektonski Cine jedinstvenu cjelinu. Naime, stari,
osnovni dio crkve, pozicioniran bliZze saobracajnici, se sastoji od
suterena servisnog karaktera, prizemlja sa kancelarijama i sprata
sa stanom za sveStenstvo, odakle se pristupa terasi ravnog krova.
Novi dio crkve, Zivanovic¢evo djelo, se sastoji od velikog kubusa
modernistickog izgleda kojem se pristupa preko stepenista sa
juZne strane. Na prizemlju se nalazi hol odakle se moze pristupiti
i starom dijelu crkve, dok je iz istog ulaz u glavnu dvoranu i stepe-
niSte koje vodi na galeriju, odnosno suteren. Suterenske prostorije
ispod novog dijela crkve su takode povezane sa starom crkvom.

Crkva je, i nakon obnove, zadrzala svoj identitet - ostala je ista
zajednica, ali u veCem ambijentu, vecoj sali i s vecim brojem vjer-
nika. Sam arhitekta Zivorad Jankovi¢ bio je pripadnik Hrid¢anske
adventisticke crkve i klju¢na figura u njenoj obnovi i razvoju u
Banjaluci i okolini. On je autor joS jednog arhitektonskog rjese-
nja za crkvu ove zajednice na Sirem podrucju Banje Luke - u selu
Nozicko kod Srpca.

'AISINAGOGE

Gavre Vuckovica 2

lako se broj stanovnika judejske vjeroispovijesti u Banjoj Luci kon-
stantno uvecavao od pocetka naseljavanja u ovom dijelu otoman-
ske imperije, te je od 1879. do 1910. godine porastao sa 187 na 421,
njihov broj je drasti¢no opao s prvim danima Drugog svjetskog
rata. (Malinovic 2014, 45) To se reflektovalo i na sakralne objekte,
koji su u ratnim neprilikama ili prenamijenjeni u objekte dijame-
tralno drugacije namjene ili sruseni u cjelosti, tako da danas ne
postoje sacuvani istorijski tragovi autenticne arhitekture banja-
luckih sinagoga. Ipak, duhovni Zivot danas malobrojne jevrejske
zajednice u Banjoj Luci je obnovljen kroz rad Jevrejskog kulturnog
centra ,Arie Livne“® smjeStenog u stambeno-poslovnom objektu
na lijevoj obali Vrbasa, u blizini mosta KAB-a. Centar je osnovan
2. septembra 2014. godine i u njemu postoji manja sinagoga , Ilona
Weiss®.

Organizaciono, sinagoga djeluje u okviru Jevrejske opstine Banja
Luka, koja je dio Jevrejske zajednice u Bosni i Hercegovini.

ISTORIJSKI KONTEKST

Jevreji su poceli naseljavati Balkan joS u 6. vijeku prije nove ere,
kada su ih Fenicani prodavali kao robove, da bi se njihovo pri-
sustvo uvecalo nakon osvajanja Svete zemlje. Nakon donosenja
edikta u Spaniji (1492) i Portugalu (1496), kojima je hri¢anstvo
proglaseno drzavnom religijom, doslo je do znacajnog pomjeranja
jevrejskog nacionalnog korpusa iz ovih zemalja, s obzirom da su

46 Arie Livne (Budimpesta, 19. oktobar 1921-Jerusalim, 10. septembar 2020),
izraelski politicar i diplomata madarsko-jevrejskog porijekla, bio je dugogodisnji
Sef PredstavniStva Republike Srpske u Izraelu; istovremeno je sluzio i kao
senator Republike Srspke, zamjenik i generalni direktor u Jevrejskoj agenciji, te
predsjednik Jevrejskog kulturnog centra u Banjoj Luci. Svojevremeno je bio i
specijalni predstavnik Svjetskog jevrejskog kongresa za bivsu Jugoslaviju. Osnivac
je kulturnog centra u Banjoj Luci, a sinagoga u centru je nazvana u cast njegove
majke, Ilone Weiss, koja je stradala u Ausvicu. Za zasluge u jacanju odnosa srpskog
i jevrejskog naroda odlikovan je Ordenom casti Republike Srpske prvog stepena,
Ordenom Republike Srpske na lenti za narocite zasluge u razvijanju i ucvrscivanju
saradnje i politickih odnosa izmedu Republike Srpske i drzave Izrael, te za izuzetan
doprinos u poslijeratnom razvoju Republike Srpske, kao i Kljucem grada Banja Luka
sa poveljom Pocasni gradanin grada Banja Luka.

SEDAM MOSTOVA BANJALUKE

edikti ucinili prisustvo pripadnika drugih vjera nepozeljnim, Sto
je rezultiralo masovnim egzodusom. Procjenjuje se da je tada oko
300.000 Jevreja Sefarda” preseljeno na podrucje Balkana, unutar
tada rastuceg Osmanskog carstva, koje je prihvatilo njihovo nase-
ljavanje. Jevrejske zajednice u Bosanskom vilajetu, kao i njihovi
sunarodnici Sirom svijeta, brzo su uspostavile razvijene trgovacke,
finansijske i ekonomske veze - kako unutar carstva, tako i sa okru-
Zenjem. Na prostoru Bosne i Hercegovine postojala su Cetiri veca

73 | Druga sefardska sinagoga; na fotografiji lijevo u kadru su
sinagoga i dom, a desno je zgrada opstine (Mackic i Stosic)

47 Sefardi su potomci Jevreja koji su krajem 15. vijeka protjerani iz Spanije i
Portugala, nakon cega se naseljavaju Sirom Osmanskog carstva, ukljucujuci i Bosnu
i Hercegovinu. U gradovima poput Sarajeva, Travnika i Banje Luke formirali su
znacajne zajednice, donoseci sa sobom ladino jezik, razvijenu kulturu i tradiciju.
Njihovo prisustvo u Bosni i Hercegovini obiljezeno je snaznim uticajem na trgovinu,
medicinu i zanatstvo, kao i izgradnjom sinagoga i dobrotvornih ustanova.

78 | SINAGOGE

centra jevrejskog zivota i aktivnosti: Sarajevo, Travnik, Banja Luka
i Bijeljina, dok su manji centri bili ViSegrad, Rogatica, Foca, Der-
venta, Doboj, kao i Gradiska, Prijedor, Bosanski Novi i Kostajnica.
(Preradovic et al. 16)

74 | Treca sefardska sinagoga; poprecni presjeci, poduzni
presjek i izgled iz ulice Ivana Franje Jukica, dio projektne
dokumentacije arhitekte Stojana Borovnice (Macki¢ i Stosic)

Drugi vedi priliv Jevreja u Bosnu i Hercegovinu je zabiljezen nakon
1878. godine kada su Jevreji ASkenazi*® poceli dolaziti sa okupaci-
onim vlastima. Askenazi su vrlo brzo prevladali Sefarde i lako se
uklopili u postojece drustvene prilike, razvijajuci dobre veze sa
svim lokalnim stanovnicima, osim sa Sefardima. Do razilazenja je
doslo i na vjerskom planu, buduci da su gradene odvojene sina-
goge (Danon i Stosi¢, 15-19), a do izrazaja je dolazila i aSkenaska
bogata ukljucenost u logisticke manevre pri dolasku novih vlasti
kojima je trebalo obezbjediti uslove i usluge koje nisu bile poznate
u tadasnjoj Bosni i Hercegovini. (Todorovic Bilic, 123)

75 | Treca sefardska sinagoga; izgled prostornog modela kompleksa
kulturnog doma, lijevo, i sinagoge, desno. (Mackic i Sto3ic)

48 ASkenazi Jevreji predstavljaju jednu od dvije glavne etnicko-kulturne grupe u
okviru jevrejskog naroda, uz Sefarde. Nastali su u srednjem vijeku na podrucju
danasnje Njemacke, odakle su se, usljed progona, tokom 14. i 15. vijeka preselili u
Poljsku, Litvaniju i druge dijelove Istocne Evrope. U Bosnu i Hercegovinu dolaze u
vecem broju tek krajem 19. vijeka, narocito tokom austrougarske uprave. U Sarajevu
su 1902. godine podigli ASkenasku sinagogu, znacajno zdanje u orijentalnom stilu,
prema projektu Karla Parzika.

SINAGOGE

ARHITEKTURA SINAGOGA U BANJOJ LUCI

Jevrejska opstina sefardskog obreda u Banjoj Luci osnovana je
1848. godine, dok je askenaska opStina, malobrojnija po sastavu,
formirana nakon austrougarske okupacije - 1900. godine. Do 1930.
godine, sefardska opStina brojala je 218 ¢lanova, dok je askenaska
imala 168. (Pinto, 2-3) U ranijem periodu, kada su Jevreji u Banjoj
Luci bili malobrojniji, vjerske obrede privremeno su obavljali u
iznajmljenom prostoru u gradu.

Prva sefardska sinagoga u Banjoj Luci, vjerovatno izgradena od
drveta, podignuta je 1870. godine na lijevoj obali Crkvene, na mje-
stu gdje se danas nalazi gradska trznica. U sklopu sinagoge djelo-
vala je i osnovna jevrejska skola — melder, koju su pohadala 23 dje-
Caka. (Danon i Stosic) Tokom ljeta 1878. godine, neposredno nakon
ulaska austrougarskih trupa, sinagoga je spaljena do temelja.

76 | Askenaska sinagoga; izgled iz
Carskog druma, sa sjeveroistoka (ARS)

druma, sa sjeveroistoka (ARS)

Druga sefardska sinagoga sagradena je 1880. godine, nesto sje-
vernije u centru grada u okviru ansambla jevrejskih objekata, u
nekadasnjoj ulici Princa Pavla, danasnoj Jevrejskoj ulici. Ansambl
se sastojao od sinagoge i doma, sa jedne strane ulice, odnosno
zgrade opsStine sa druge strane ulice. O arhitekturi ovih objekata
se malo zna, a obrisi objekata se vide na jednoj sacuvanoj fotogra-
fiji iz 1934. godine. (Preradovic et al. 2024, 74-75)

Izgradnju je predvodio prvi rabin sefardske opstine, Jozef Nahmias.
U okviru sinagoge nalazila se i niZa jevrejska Skola. Ova sinagoga
sluzila je svojoj svrsi do kraja 1936. godine, kada se zbog dotraja-
losti pristupilo gradnji nove.

SEDAM MOSTOVA BANJALUKE

77 | Askenaska sinagoga; izgled iz Carskog

79 | Jevrejski kulturni centar ,Arie Livne“; savremeni objekat
u kojem su smjesteni kulturni centar i sinagoga, izgled sa
jugozapada (Ustupljeno iz arhiva dr Zorana Pejasinovica)

78 | Unutrasnjost sinagoge ,Ilona Weiss“ smjeStene u Jevrejskom kulturni
centar ,Arie Livne” (Ustupljeno iz arhiva dr Zorana Pejasinovica)

80 | Jevrejski kulturni centar ,Arie Livne“; savremeni objekat
u kojem su smjesteni kulturni centar i sinagoga, izgled sa
jugozapada (Ustupljeno iz arhiva dr Zorana Pejasinovica)

Nova sinagoga sagradena je u okviru veceg objekta koji je obje-
dinio kulturni dom i sinagogu, na uglu pomenute ulice Princa
Pavla i ulice Ivana Franje Jukica, sve po projektu Stojana Borov-
nice* iz 1936. godine. (Stosic i Mackic) Kamen temeljac nove sina-
goge poloZen je 26. novembra 1936. godine, a 13. decembra iste
godine osveceni su temelji. Jevrejski kulturni dom, sastojao se od
hedera (jevrejske osnovne Skole), ¢itaonice sa bibliotekom, vijec-
nice, svecane dvorane, prijemnog salona, viSe opstinskih kancela-
rija i stana za rabina. Gradnja oba objekta zavrSena je 1937. godine.
Nedugo nakon izgradnje objekata, 23-26. decembra 1939. tu se odr-
Zao i Kongres cionista Kraljevine Jugoslavije, Sto govori o tadasnjoj
snazi jevrejskog naroda u Banjoj Luci. (Preradovic et al. 2024, 74-75)

Nova sinagoga je djelimicno srusena tokom Drugog svjetskog rata,
najvise 1944. godine u saveznickom bombardovanju, dok je dom
pretvoren u bordel. Po okoncanju rata objekti su korisceni kao
prostori novinskog preduzeca ,Glas". U cjelosti je kompleks poru-
Sen nakon zemljotresa 1969. godine. (Preradovic et al. 2024, 74-75)

ASkenazi su sinagogu gradili u tzv. Latinskoj cetvrti, na lokaciji
niza austrougarskih vila podignutih krajem 19. vijeka, uz neka-
dasnji Carski drum - Kaiserstraffe, danas ulicu Kralja Petra |
Karadordevica. Zemljiste za izgradnju Askenaske sinagoge, koja se
nalazila na jugozapadnoj strani parcele danasnjeg Crvenog krsta,
kupila je Bogostovna opstina austrougarskih Izraelita od opstine
1908. godine. Sinagoga je podignuta 1902/1903. godine. Gradevina
je na istocnoj strani imala dva masivna, niza tornja zavrsena kupo-
lama, Sto je davalo prepoznatljiv monumentalni karakter njenoj
fasadi. Sinagoga je srusena 1941. godine. (Preradovic et al. 2024,
74-75)

Trenutno, jedina sinagoga u Banjoj Luci je smjestena u okviru
Jevrejskog kulturnog centra ,Arie Livne“. Ova sinagoga, skromnih
dimenzija, nosi ime ,llona Weiss", po majci osnivaca Centra.

49 Napomena 20

DISKUSIJA | ZAKLJUCNA
RAZMATRANJA

Ova knjiga doprinosi razumijevanju vjerske arhitekture u Banja-
luci analizom istorijskog konteksta i arhitektonskih odlika sedam
duhovnih mostova Banjaluke. Kroz osvrt na proslost, oslikava se
sloZeni drustveni, politicki i religijski mozaik koji i danas oblikuje
urbano tkivo grada.

Banja Luka, grad izrastao na tragovima rimskog Puta soli, od samih
pocetaka predstavljao je dinamic¢nu tacku ukrstanja civilizacija,
kultura i religija ovog dijela Balkanskog poluostrva. lako nije uvi-
jek bio politicko ili vjersko srediSte administrativne oblasti kojoj
je pripadao, njegova slojevita istorija ostavila je snazan pecat na
urbano i duhovno tkivo grada. Sakralni objekti razlicitih konfesija
predstavljaju najvidljivije i najbolje oCuvane tragove tog kulturnog
i identitetskog pluralizma, koji se pogotovo u danasnjem vremenu
distinktno isticu u drustvenom i urbanom kontekstu Zivota i slike
pejzaza grada.

Ova knjiga sumira rezultate istrazivanja o sedam najznacajnijih
sakralnih objekata u Banjaluci, od kojih svaki svjedoci o prisustvu
odredene vjerske zajednice, istorijskom kontekstu i arhitekton-
skom izrazu epohe u kojoj je nastao. Svaki od objekata je repre-
zentativni predstavnik vjerske zajednice kojoj je sluzio ili sluzi
jos uvijek: islamske, rimokatolicke, srpske pravoslavne, evangeli-
sticke, grkokatolicke, adventisticke i hebrejske.

Sakralna arhitektura Banjaluke otkriva viseslojnu i ¢esto kontra-
diktornu istoriju grada, u kojoj su prostori bogosluzenja istovre-
meno bili mjesta susreta i razdora, vjere i politike, gradnje i ruse-
nja. Sedam analiziranih objekata predstavljaju reprezentativne
primjere ovog procesa, u kojem je arhitektura postajala orude
identitetske afirmacije, ali nazalost, i Zrtva istorijskih trauma.

Ferhat-paSina dZzamija predstavlja vrhunac islamske monumen-
talne arhitekture osmanskog perioda u Banjoj Luci, ali i jedan
od najistaknutijih primjera sakralnog graditeljstva nekadasnjeg
Bosanskog pasaluka. Gradena krajem 16. vijeka pod pokrovitelj-
stvom Ferhat-pase Sokolovica, pripada krugu najreprezentativnijih

objekata nastalih pod uticajem Skole Mimara Sinana. Njeno rusSe-
nje predstavljalo je viSe od uniStenja samog objekta. Potpuna
obnova i rektonstrukcija nisu samo ¢in rekonstrukcije arhitekton-
skog spomenika, vec i simbol zajednicke borbe za oCuvanje kultur-
nog nasljeda. Slicno tome, rimokatolicka Katedrala Svetog Bona-
venture reflektuje austrougarski uticaj na sakralnu arhitekturu
grada. Izvorna katedrala, sruSena u zemljotresu 1969. godine, bila
je izraz prepoznatljive monumentalnosti i stilskih vrijednosti svog
perioda. Estetski izraz nove katedrale, iako osloboden istorijskih
elemenata, zadrzava simbolicku funkciju - kao svjedocanstvo
kontinuiranog prisustva Katolicke crkve u gradu sa biskupskim
sjedistem, i kao arhitektonski izraz kompromisa izmedu duhov-
nosti i funkcionalnosti u kontekstu izraza arhitekture 70-ih godina
20. vijeka. Saborna Crkva Svete Trojice, Cije je izvorno zdanje podi-
gnuto u meduratnom periodu u srpsko-vizantijskom stilu, dijeli
slicnu sudbinu. UniStena u Drugom svjetskom ratu, ostala je dece-
nijama na nivou originalnih temelja, sve do obnove 1990-ih godina.
Danasnji Hram Hrista Spasitelja, koji vjerodostojno replicira stil-
ski izraz i proporcije prethodnog hrama, nije tek puka rekonstruk-
cija — on je simbol povratka pravoslavnog identiteta u javni pro-
stor grada nakon dugog perioda potiskivanja u socijalistickoj
epohi. Sa svojom monumentalnom kupolom, masivnim zvonicima i
dekorativnim kamenim dekoracijama, hram danas dominira urba-
nim pejzazom gradskog centra i stoji kao snazan orijentir duhovne
i nacionalne istrajnosti srpskog naroda u Banjoj Luci. Pored ova
tri objekta najbrojnijih vjerskih zajednica u gradu, rad analizom i
istrazivanjem obuhvata i crkvu njemacke evangelisticke zajednice,
kao rijedak primjer saCuvane protestantske sakralne arhitekture u
Bosni i Hercegovini, zatim ukrajinsku Crkvu Hrista Carja, centralnu
crkvu grkokatolicke vjerske zajednice, te dvije jevrejske sinagoge
- sefardsku i askenasku, nazalost obje srusene, a koje svjedoce o
nekada bogatom i aktivnom Zivotu Jevreja u Banjaluci. Radom je
obuhvacena i Hriscanska adventisticka crkva, Ciji proces izgradnje
i adaptacije reflektuje izazove religijskog pluralizma u socijalistic-
kom kontekstu.

Cilj istrazivanja publikovanog u ovoj knjizi je bio da kroz multi-
disciplinarni pristup analizira kako su ovi objekti nastajali, ruseni,
prenamjenjivani i obnavljani, odnosno kako su kroz decenije
postojanja gubili, a u nekim slucajevima i vracali izvorni identi-
tet i funkciju, te kako danas funkcioniSu kao prostori religijskog

izraza, simbolickog otpora, kulture pamcenja i druStvene integra-
cije. Istrazivanje je zasnovano na arhivskim dokumentima, teren-
skim zapazanjima i interpretaciji arhitektonskih karakteristika, sa
posebnim osvrtom na simboliku rekonstrukcije i kontinuiteta kroz
fizicko obnavljanje sakralnih prostora.

Sakralna arhitektura Banjaluke otkriva sloZzenu meduigru religije,
politike i kulturnog identiteta kroz vijekove. Grad je kroz svoju
istoriju bio raskrsnica razlicitih vjerskih zajednica, Sto je dovelo
do izgradnje dzamija, katedrala i crkava. Svaki vjerski objekat
odrazava arhitektonske stilove i drustvene okolnosti vlasti pod
kojom je podignut. Osmansko razdoblje favorizovalo je islamsku
arhitekturu, o ¢emu svjedocCi dZzamija Ferhadija; Austro-Ugarska je
uvela evropske stilove, Sto je vidljivo na primjeru rimokatolicke
Katedrale Svetog Bonaventure i njemacke evangelisticke crkve;
Saborni Hram Svete Trojice je odraz nacionalnog stila promovisa-
nog tokom meduratnog perioda u Kraljevini Jugoslaviji, slicno kao
i ukrajinska Crkva Hrista Carja koja reflektuje tradicionalni izraz
iz zemlje matice. Nova gradnja katedrale, kao i proSirenje adven-
tisticke crkve, iako ne najnovije realizacije od svih istrazivanih,
stilski su najmlade i vrlo dobro reflektuju savremen izraz u arhi-
tekturi nakon zemljotresa 1969. godine.

Medutim, izvan same arhitekture, ovi objekti predstavljaju i sim-
bole drustveno-politicke istorije Sire slike Bosne i Hercegovine,
posebno u periodima sukoba i obnove. UniStavanje, prenamjena
i obnavljanje sakralnih objekata tokom 20. vijeka jasno pokazuju
uticaj ratova i politickih previranja na duhovni zivot i izraz arhitek-
ture vjerskih zajednica.

Zajednicka crta koja povezuje ove objekte jeste njihova dvostruka
funkcija — kao mjesta bogosluzenja i kao eksponenti nacionalnog
i etnickog identiteta. Njihovo unisStavanje, narocito tokom ratova,
ne znaci samo fizicki gubitak, vec i napad na kolektivno pamcenje
i kulturni identitet zajednica koje su ih podizale. Napori na njiho-
voj obnovi, iako vodeni istorijskom vjernoscu, ujedno su i ¢in kul-
turne reafirmacije - Zelja da se ne obnove samo gradevine, vec
i rascijepljeni identiteti zajednica. Vjerski objekti, visSe od drugih,
podsjecaju da arhitektura nije samo estetski izraz i funkcionalna
struktura, vec i nosilac kolektivne memorije i identiteta. Obnavlja-
njem ovih spomenika u njihovim izvornim oblicima, drustvo izra-
Zava posvecenost zacjeljivanju rana proslosti i ocuvanju istorij-
skog kontinuiteta za buduce generacije.

Primjeri sedam duhovnih mostova Banjaluke pokazuju da se preko

sakralnih prostora vodi borba za tumacenje proslosti i oblikova-

nje buducnosti. Oni su zarista u kojima se sabira memorija, ali i

mjesta gdje drustvo odlucuje kakvo nasljede Zeli saCuvati i njego-

vati, odnosno predati mladim narastajima. Obnavljanjem sakralne
arhitekture Banjaluka ne samo da vraca istorijske konture svom

urbanom pejzazu, vec i simboli¢no afirmise vrijednosti pluralizma,

tolerancije i kulturne raznolikosti.

Upravo zato, ova knjiga ne samo da pokuSava osvijetliti zna-
¢aj pojedinacnih objekata, vec otvoriti prostor za dublje razumi-
jevanje arhitekture kao prostora drustvenih znacenja i procesa,

u kojem se preplicu tradicija, identitet, moc i sjecanje. Sakralni

objekti Banjaluke, iako razliciti po konfesiji, porijeklu i formi,

zajedno cine mapu koja svjedoci o jedinstvenoj, sloZzenoj i Cesto
bolnoj, ali nadasve vrijednoj kulturnoj istoriji grada Ciji su slojevi
povezani upravo ovim duhovnim mostovima.

